
ASNEMMER 

 S tumert d yiseɣ ara snemmreɣ aselmad-iw anemhal n tezrawt-a Mass 

YAHIAOUI Mahdi, di tazwara imi yeqbel ad yili d imwelleh ɣef tezrawt-

iw, syin akkin ɣef yiwellihen-is i ilan azal meqqren d usebɣes-ines 

imezgi. 

 Tanemmirt i uselmad-iw Mass MEZIANI Yacine ɣef yiwellihen-is d 

tallelt-is. 

 Tanemmirt i uselmad-iw Mass MEHDI Nacer ula d netta yefka-d afus n 

tallelt s waṭas. 

 Tanemmirt war tillas i yimawlan-iw, imi mebla nutni ur ttawḍaɣ ara ass-a 

ɣer waya. 

 Tanemmirt i umdakkel n tudert i d-yellan ɣer tama-w deg teɣzi n 

yiseggasen n ulmad-iw deg tesdawit. 

 Tanemmirt i yiselmaden n Tesga n Tutlayt d Yidles Amaziɣ n Tesdawit n 

Bgayet.  

 Tanemmirt i kra n win i d-yefkan afus n tallelt akken ad yali leqdic-a. 

 Tanemmirt i wid ara yeɣren tazrawt-a. 

 Tanemmirt i uqusis ussnan Tussna d yidles n  tmaziɣt. 

 Tanemmirt i kra n win iqeddcen ɣef tmaziɣt. 

Ad buddeɣ leqdic-a : 

 I yessetma ɛzizen : Silya d urgaz-is, Wisam d Nesrin. 

Tazwert  Tamatut 

 

Tazrawt-a terza taɣult n tesnilest n tmaziɣt, ladɣa ayen yerzan tagmuẓar n 

umawal amaziɣ d tuddsa n yiẓuran-is. 

Tutlayt d allal n teywalt, d anagraw n yizmulen i ssemrasen yiɛeggalen n kra 

n temɣiwant (DUBOIS, J. 1999 :266). Tutlayt ur telli d anagraw armeskil, llant 

tayunin i yettbeddilen akken daɣ i llant tid yettnernayen deg-s.  

Tmaziɣt, d yiwet gar tutlayin tiqburin n Tefriqt n Ugafa yeddren ar ass-a, ad 

tt-naf tefraq ɣef waṭas n tmura : Lezzayer, Lmerruk, Tunes, Libya, Maṣer, Niǧer, 

Mali d Burkinafasu, akken ay ugtent tmura ideg treṣṣa tutlayt-a ay ugtent 

tentaliwin iɣef tebḍa deg yal tamurt, anda deg tmurt n Lezzayer kan ad naf aṭas n 

tantaliwin : taqbaylit, tacawit, tamhaɣt…atg. Ma neddem taqbaylit i yellan d 

yiwet gar tentaliwin n tmaziɣt ad tt-naf tebḍa ula d nettat d timeslayin, yal 

tamnaḍt amek tettmeslay. 

Imazzagen n tesnilest timserwest fran-tt di rray dakken tamaziɣt tekki ɣer 

twacult n tutlayin tiḥmasamiyin, ideg tekki ula tutlayt taɛrabt deg tutlayin 

tisamiyin, seg waya imusnilsen ANDRE BASSET akked RENE BASSET deg 

taggara n tasut tis 18 d tazwara n tasut tis 19 srewsen tutlayt  tmaziɣt ɣer tutlayt  

taɛrabt, anda d-ufan tutlayt  tmaziɣt ula d nettat tebna ɣef uẓar.  

Aẓar deg tbadutin i as-fkan akk yimusnilsen nnan-d dakken d agraw n 

tergalin i yellan d tinasliyin deg wawal, ttuneḥsabent d adda agejdan deg wawal. 

Aneggaru-ya deg tutlayt tmaziɣt ugtent fell-as tmuɣliwin, imi amur ameqqran n 

yimmazagen n tutlayt-a, qqaren-d dakken aẓar ɣur-s yiwen n lqaleb kan ur 

yettbeddil ara.  

Mi ara nemmuqel ɣer tutlayin n ugama ad tent-naf ttnernayent akken ad d-

ddunt d unerni n yimdanen deg tmettiyin ideg ttidirent, s wakka imdanen, ladɣa 

amdan amaziɣ, yufa-d yiwen n ttawil n usnerni n tutlayt, aya d asuddem akked 

usuddes. Deg ubrid-a, tayunt tella deg tutlayt, maca nrennu-yas kan talɣa akken 

ad d-tefk inumak yemgaraden.  

S tmuɣli i ixulfen wid yettwalin dakken aẓar deg tutlayt tamaziɣt yerked ur 

yettbeddil ara am HADDADOU M-K (2006-2007), nekkni deg umahil-a, akka 

am YAHIAOUI Mahdi (2023) d YAHAIOUI Mahdi d MEHDI Nacer (2024), 

nettwali-t yettidir akken tettidir tutlayt, ihi yezmer ula d netta ad yili d akala n 

usileɣ n tayunin n umawal d timaynutin. 

   

Tamukrist n leqdic-a, deg wayen i nwala deg tutlayt, amawal yuget, yekcem 

almi yeṭṭef aṭas n taɣulin d tuzzigin, yennerna seg umawal adday, yessaweḍ almi 

i d-yettmeslay ɣef yal taɣawsa, aya d aswir meqqren i nettwali deg tutlayt, aya 

yeskanay-d belli tutlayt n tmaziɣt tettnernay ur telli  d tusbikt, ɣas ulamma ad 

naf llan sin n yikalayen igejdanen i yesnernayen tutlayt ‘‘asuddem d usuddes”1. 

Neẓra aṭas n tayunin i yennernan berra i yikalayen unnimen, maca abrid-a am 

wakken rran-t di rrif, ar tura ulac tazrawt lqayen ara d-yessegzun amek utteddu 

ukala-ya ur walan ara yimnadiyen. 

Ma nemmuqqel  kan kra n wawalen yellan deg usegzawal n DALLET J-M 

(1982), ad neḥsu, llant waṭas n tayunin i yezdin tirgalin n uẓar. Rnu ɣer waya, 

awalen-a yezdi-ten ula d anamek, da ad nfiq dakken ula d aẓar yezmer ad yili d 

yiwen n ukala i yesnernayen amawal n tutlayt. 

 

Seg waya tazrawt-a tra ad d-terr ɣef sin n yisteqsiyen igejdanen: 

- Amek i d-yesnulfuy unerni n uzar tayuni timaynuti ?   

- Ayen i d-yettili unerni n uẓar ? 

 

Turdiwin iɣef nebna tazrewt  

 Aẓar yella deg tutlayt, ila talɣa taskiwt (tasirewt), ihi yettnerni ula d netta 

akken tettnernay tutlayt. 

                                                           
1 Asuddem d usuddes : d sin n yikalayen igejdanen i usnerni n tutlayt  ama deg tmaziɣt ama deg waṭas n 
tutlayin, asuddem ɣur MEHDI N (2024-63) :«  d bennu n kra n tayunt tamaynut s yiwet n tayunt n taggayt n 
umawal d yiwet seg taggayt n tjerrumt : asuddem = anmawal + alɣac » ma  d asuddem yesbadu-t-id akka deg 
usebter (65):« d bennu n kra n tayunt tamaynut s sin n yinmawalen : asuddes = anmawal1+anmawal2 ». 

- Aẓar yettbeddil deg tazwara, deg tlemmast akken daɣ i yettbeddil deg 

taggara akken ad d-yesnulfu awal uzzig. 

 

Tazrawt-a, ad tesɛu iswi tesleḍt tagelmant n talɣa d unamek n wammud, 

ayen ara ɣ-yessiwḍen ɣer usissen n tarrayin s way-s yettnerni aẓar seg tɣessa-

ines taskiwt almi d tiɣessiwin tiyinawin, akken daɣen ara nessiweḍ ad nsexdem 

n tarrayt n unerni n uẓar akken ad nessileɣ tayunin d timaynutin. 

 

Tazrawt-a, ad d-teglu s lfayda meqqren i yimnadiyen d wid iqeddcen ɣef 

usnerni n tuttlayt, imi ad gzun d akken aẓar deg tutlayt n tmaziɣt ur yelli d usbik; 

yettnerni yettak-d tayunin d timaynutin, akken daɣen ara gzun abrid neɣ iberdan 

i yettaɣ uẓar i unerni, daɣen asileɣ n tayunin timaynutin s ukala-ya. 

 

Tazrawt-a tebḍa ɣef kraḍ n yeḥricen: 

Aḥric amezwaru: d aḥric n tesnarrayt, nessasen-d ayen akk yeqqnen ɣer 

tesnarrayt deg-s ad naf assisen n usentel, afran n usentel, ammud d tarrayt n 

tegmert-is d uɣbalu-s d tarrayt n tasleḍt n wammud. 

Aḥric wis sin: d aḥric n teẓri deg-s ad d-nefk akk tibaddutin n tusniwin I icudden 

ɣer usentel-nneɣ.  

Aḥric wis kraḍ: d aḥric n tesleḍt tasnalɣamkant n wammud-nneɣ. 



 

 

 

 

 

AḤRIC AMZEWARU 

IFERDISEN N TESNARRAYT 

  



Aḥric amezwaru                                                    Iferdisen n tesnarrayt 

 

14 
 

Deg uḥric-a ad d-nemmeslay ɣef wayen ayen i aɣ-yeǧǧan ad nefren asentel-a, ad 

d-nemmeslay ɣef wammud d tarrayt n tegmert-is, asissen n temnaḍin, daɣen 

tarrayt i neḍfer deg tesleḍt n wammud. 

I. Afran n usentel 

Ayen i d-aɣ-yessawḍen ad nefren asentel-a acku d amaynut ladɣa imi d ayen ara 

d-yawin ɣef unerni n uẓar, akken ad d-nesken belli deg tutlayt-a aẓar yessiliɣ-d 

tayunin timaynutin. 

II. Asissen n wammud 

Ammud-nneɣ, d tayunin n umawal i d-nekkes seg usegzawal taqbaylit-tafransist 

n Dallet J-M i d-yellan ɣef tmeslayt n At Mengellet deg Tizi Wezzu,  i wumi 

nsemmed s kra n tayunin i d-negmer deg kra n temnaḍin n Bgayet, deg-s azal n 

94 n tayunin i iferrqen ɣef 33 n tsartutin. 

III. Asissen n tarrayt n tegmert n wammud 

Deg tegmert n wammud-a nsenned ɣef talɣa d unamek n tayunin akken ad d-naf 

tiwaculin n unamek, i waya nessemres sin n leṣnaf n yeɣbula, aɣbalu yuran d 

asegzawal n J-M DALLET n tmeslayt n At Mengellet n temnaḍt n Tizi Wezzu, 

anda nennuda deg usegzawal-a ɣef tayunin ilan aẓar yiwen, syin nmuqel tid 

yezdin diɣ deg unamek nekkes-itent-id, iɣbula imawen d tasastant i d-yellan deg 

useggas n 2025 deg Bgayet d kra n tamiwin i as-d-yezzin Adekkar, Akfadu d 

Ticci, ur telli ara d tasastant s wudem unsib, maca iswi-s d asemmed i wayen 

yellan deg usegzawal n J-M DALLET. Akken i nwala daɣ imagraden n 

YAHIAOUI  Mahdi (2024) , YAHIAOUI Mahdi d MEHDI Nacer (2024). 

IV. Asissen n yeɣbula d temnaḍin 

Ⅴ.1. Asissen n usegzawal n J-M DALLET 

D asegzawal amatu n tutlayt d asinutlay Tabaylit-Tafransist, Deg-s azal n 1080 

n yisebtar, d leqdic i yefɣen seld tamettant n bab-is JEAN-MARIE DALLET 

aseggas 1982 s lmendad n CHAKER SALEM  sɣur  SELAF, yerza tameslay n 

lɛarc n At Menguellet i d-igerwen ukkuẓ n teqbilin ; At Mengellet, At Bu Yusef , 

At Weqbil D Wat Ɛeṭṭaf , d lɛarc yebḍan ass-a ɣef ukkuẓ n tɣiwanin Ɛin 

Lḥemmam, At Bu Yusef, Aqbil D Yiɛeṭṭafen. 

Ⅴ.2. Asissen n temnaḍt n Bgayet d tamiwin i as-d-yezzin 

 Bgayet d yiwet n tɣiwant tazayrit deg waɣir n waɣir n BGAYET, tezga-d ɣef 

yiri n yilel agrakal, tajumma-s telḥaq almi d 120,22 km², deg-s azal n 178 100 

n yimezdaɣ. 

Tilisa n tɣiwant-a: 

 Deg ugafa: Ilel Agrakal. 

 Deg usammar: Ilell Agrakal, Buxlifa, Tala ḥemza. 

 Deg unẓul: Wad Ɣir. 

 Deg umalu: Tuǧa, Wad Ɣir. 

 Adekkar: d yiwet n tɣiwant n waɣir n BGAYET, tezga-d ɣef tlisa n waɣir n 

tizi wezzu, deg-s 110,0 km² di tjumma-s, tesɛa azal n 13 920 n yimezdaɣ. 

Tilisa n tɣiwant-a: 

 Deg ugafa: bni ksila, iǧǧer. 

 Deg usammar: tawrirt iɣil, tifra. 

 Deg unẓul: akfadu. 

 Deg umalu: Iɛekkuren, Iǧǧer.  

 Akfadu: d yiwet n tɣiwant n waɣir n BGAYET, tezga-d deg udrar ɣef tlisa n 

waɣir n tizi wezzu, deg-s 42,01 km² di tjumma-s, tesɛa azal n  8100 n 

yimezdaɣ . 

Tilisa n tɣiwant-a: 

 Deg ugafa: Adekkar. 

 Deg usammar: Tifra , Tinebdar. 

 Deg unẓul: Tiban, Suq-Ufella , Cmini. 

 Deg umalu: Iǧǧer. 

 Ticci : d yiwet n tɣiwant n waɣir n waɣir n BGAYET, tezga-d ɣef yiri n yilel 

agrakal, tajumma-s telḥaq almi d 56,66 km², deg-s azal n 17 100 n yimezdaɣ. 

Tilisa n tɣiwant-a: 

 Deg ugafa: Ilel Agrakal. 

 Deg usammar: Aweqqas , Tizi N Berber. 

 Deg unẓul: At Tizi. 

 Deg umalu: Buxlifa. 

V. Asissen n tarrayt n tesleḍt  

Tasleḍt tasnalɣamkant i wammud-nneɣ, tarrayt i neḍfer deg tesleḍt n 

wammud : 

 Seg mi d-negmer ammud, nebḍa-t d tisartutin i ilan yiwen n uẓar askiw, 

daɣen zdint deg unamek amatu.  

 Syin nedfar tasleḍt-a : 

1. Tikci n uẓar askiw n yal tasartut. 

2. Asegzi n wayen yellan deg tsartut. 

3. Tikci / tira n tsartut d azenziɣ n unerni n uẓar akka : 

 Aẓar askiw => Aẓar afeggagan => Anmawal. 

4. Beṭṭu n yiẓuran ɣef taɣulin.  

5. Tikci n yinumak n yiẓuran s tbadutin. 

6. Asegzi n uẓar askiw, tikci n n yinumak d tiktiwin akk i yezmer ad 

yeddem. 



 

 

 

 

 

 

 

AḤRIC WIS SIN 

I. Tasnawalt 

 

Tasnawalt : D awal uddis yebna ɣef sin wawalen tussna + awal. Tasnawalt d 

yiwen n ifurek seg tesnilest i izerrwn awal d umawal n tutlayt d wassaɣen i 

yettilin ger wawalen n umawal. DUBOIS (J) D Wiyaḍ :(1999 :281) nnan-d 

dakken : « tasnawalt d tazrewt n amawal, n tmawalt n tutlayt deg wayen yerzan 

assaɣen-is akked yiferdisen-nniḍen n tutlayt»2. 

Iswi-ines agejdan n tesnawalt d aglam n wawalen n umawal, aya almend n 

tɣessiwin d yinumak-nsen akken daɣen i tettara tiṭ ɣer wassaɣen i yettilin gar-

asen.  Γur YAHIAOUI (M) :(2023 :121) « Iswi agejdan n tesnawalt d aglam n 

wawal akked umawal n tutlayt, d tifurkect taẓrayant i d-yelhan d uglam n 

talɣiwin d yinumak n wawalen », ma d MEHDI (N) :(2024 :22) yessegza-t-id 

aka : « Iswi n tesnawalt, d tazrewt n umawal n tutlayt,d asissen n tulmisin n 

talɣa d unamek i tayunin n umawal n tutlayt[…],tekkat ad d-teglem tuddsa n 

yigran n umawal ». 

Ma d POLICKA (A) :(2014 : 09), tenna-d : « Tasnawalt, d tazrewt tussnant 

n umawal. Tzerrew tayunin timawalanin, awalen d wuddusen ukrifen n tutlayt. 

Tettara-d lwelha-s ɣer uzmul utlayan (assaɣ ger talɣa d unamek n wawalen) 

akked wassaɣen i yellan ger umawal d tseddast »3. 

S umata,  tasnawalt d tussna i d-yelhan d uzraw n talɣiwin d yinumak i izmer 

ad yesɛu kra n wawal deg tutlayt. D taɣult i ibnan ɣef sin n yiswiren isnilsanen 

tasnalɣa d tesnamka. D tasnawalt i d-ilehhun d yimawalen n tutlayt akken ad 

ten-tebḍu d taɣulin neɣ d tiwaculin. 

Seg tama n  LEHMAN (A). D MARTIN-BERTHET (F) :(2005 :ⅩⅢ), 

gelment-d taɣawsa n tezrawt n tesnawalt, aka : « Amahil n tesnawalt, d asebded 

n wumuɣ n tayunin i d-yeskaren amawal, d uglam  n wassaɣen yellan gar-asent. 

                                                           
2 DUBOIS(J) (1999) : « la lexicologie est l’étude du lexique, du vocabulaire d’une langue, dans ses relations avec 
les autres composants de la langue». 
3 POLICKA (A), (2014) : « La lexicologie est une étude scientifique du lexique. Elle étudie les unités lexicales, les 
mots et les syntagmes figes d’une langue, elle s’intéresse à la fois au signe linguistique (rapport entre la forme 
et le sens des mots), et aux relations qui existent entre le lexique et la syntaxe ».  

Tayunin n umawal, deg tidet ur llint ara d ummuɣ aḥerfi i nezmer ad nessismel 

anagar s ugemmay , yettwasuddes ilmend n unamek d talɣa »4. 

II. Tasnalɣa  

Irem tasnalɣa d isem uddis s sin n wawalen : tussna d talɣa ; d yiwen n uswir 

asnilsan i izerwen talɣa neɣ talɣiwin i yezmer ad yaɣ wawal d wamek i yebna, 

ama d amyag ama d isem, tzerrew talɣa n daxel d tin berra (asileɣ). 

Irem-a ssegzan-t-id deg uzegzawal n tesnilest n DUBOIS (J) d 

wiyaḍ :(1999 :311) akka : «Deg tjerrumt tamensayt, tasnalɣa tzerrew talɣa n 

wawalen […] deg tesnilest tatrart irem n tesnalɣa yesɛa sin n yinumak 

igejdanen: a) tasnalɣa d aglam n yilugan i yessedduyen taɣessa n daxel n wawal 

[…],b) tasnalɣa d aglam ɣef yiwen n ubrid n yilugan n tɣessa n daxel n wawal d 

yilugan n tuddsa n wuddusen deg tefyirt»5. 

 

Ⅱ. 1. Tasnalɣa tamawalant  

Telha-d d tudddsa tasnalɣant n wawalen anda tzerrew talɣa n wawalen n 

tutlayt d ubeddel i d-yettilin deg-sen akken daɣen i tettmuqul assaɣen isnalɣanen 

yellan gar-asen, MEHDI (N): (2024 :21) yenna-d : « tazrewt n talɣa, tezmer ad 

d-tili ɣef tinnernit n talɣa n kra n wesɣal aneṣli deg tutlayt […]». 

Anamek n waya, mi ara d-neddem asɣal seg tutlayt, ad as-nernu kra n tergalt 

syin ad ibeddel deg talɣa akked unamek MD : « rfed » ma nerna-yas targalt  

« y—» ad yuɣal « yerfed », da anamek yenbeddal iban-d menhu i ixedmen 

tigawt n umyag « rfed». 

                                                           
4 LEHMANN (A).MARTIN-BERTHET (F),  (2005) : « la lexicologie a pour tâche d’inventorier les unités qui 
constituent le lexique, et de décrire les relations entre ces unités. Le lexique en effet n’est pas une simple liste, 
qu’on ne pourrait ordonner que par l’ordre alphabétique ; il s’organise sur les deux plans du sens et de la 
forme ». 
5 DUBOIS (J) d wiyaḍ, (1999) :«En grammaire traditionnelle la morphologie est l’étude des formes des mots par 
opposition à l’étude des fonctions ou syntaxe. En linguistique moderne le terme de morphologie a deux 
acceptions principales: a)la morphologie est la description des règles qui régissent la structure interne des mots 
[…], b) la morphologie est la description a la fois des règles de la structure interne des mots et des règles de  
combinaison des syntagmes en phrase». 

Ma LEHMANN, (A) & MARTIN-BERTHET, (F): (2005 :ⅩⅢ)  nnant-

d : « Tasnalɣa tamawalant tzerrew tuddsa talɣawit n umawal: tselleḍ taɣessa n 

wawalen akked wassaɣen n talɣa d unamek yellan gar-asen »6. S unamek-

nniḍen, mi ara ibeddel wawal s tmerna n kra n walɣac. 

 MD. 

 ečč + s = sečč  

Da,  s tmerna n wasɣal n tjerrumt « s » tbeddel talɣa d unamek, maca ɣas 

akken zdin daɣen talɣa d unamek amatu, imi d taɣda n tigawt n umyag kan i 

ibeddlen deg unamek. 

Rnan-d ɣef waya (109) :« tasnalɣa tamawalant tella d tazgerkudant: tettnadi 

ad tessefhem talɣa n wawalen s umezruy n tutlayt»7. Ma nemmuqel ɣer uẓar 

« RZ » i ilan anamek n usdikel n ucuddu, yennerna ɣer uẓar « ƔRZ » s unamek 

acuddu n yifurkan n useklu akken ur tteclaxayen ara. 

 

Ⅱ. 2. Tasnalɣa n wawal amaziɣ   

Awal amaziɣ yebḍa ɣef snat n taggayin ; taggayt n umawal d taggayt n 

tjerrumt. Deg taggayt n umawal ad naf amyag akked yisem, isem d umyag 

mmgaraden deg tecraḍ tigejdanin akked tecraḍ timazzayin, maca tikwal zdin deg 

yiwet n tarest taddayant aya d aẓar. 

 

Ⅱ. 2.1. Tirgalin  

Awal deg tmaziɣt yuddes ɣef kraḍ n leṣnaf n tergalin. 

Ⅱ. 2. 2.1.Tirgalin tifeggaganin  

Tirgalin tifeggaganin, d tid ur nettbeddil deg wawal akken yebɣu ibeddel 

talɣa s tmerna n tecraḍ ama d tigejdanin ama d timazzayin, d tirgalin i yesɛan 

                                                           
6 LEHMANN (A).MARTIN-BERTHET (F), (2005) : « La morphologie lexicale étudie l’organisation formelle du 
lexique : elle analyse la structure des mots et les relations de forme et de sens qui existent entre eux ». 
7LEHMANN (A).MARTIN-BERTHET (F), (2005) : «La morphologie lexicale a d’abord été diachronique: elle a 
cherché à expliquer la forme des mots par leur origine et à les dater autant que possible ». 

neɣ i yettawin anamek amatu n wawalen i yekkin deg yiwet n twacult 

tamawalant, s  umata d tirgalin tigejdanin n wawal. 

 

Ⅱ. 2.1.1.1. Aẓar 

Aẓar d agraw n targalin tinasliyin deg wawal, zemrent ad cerkent yiwet n 

twacult tamawalant deg talɣa d unamek. Akken zemrent ad cerkent aṭas n 

twaculin deg talɣa kan. Daɣen yettwaḥsab d adda  agejdan deg wawal,  yuddsen 

anagar s targalin. 

MOUNIN (G) : (1974 :279), yettwali  aẓar : « d aferdis ur nqebbel  asemẓi 

deg wawal, nettaf-it-id s tukksa n yiferdisen n usileɣ am yedfiren isentalanen, 

izwiren d yidfiren isuddmanen akked tehrayin»8. 

Ɣer DUBOIS (J.) d wiyaḍ :(1999 :395) bedren-d d akken: «Aẓar d aferdis n 

wadda, ur iqebbel ara beṭṭu d usemẓi, yecrek akk awalen i d-yessisen yiwet n 

twacult tamawalant s daxel n yiwet n tutlayt, neɣ n twaculin tutlayanin »9 . 

 

Ⅱ. 2.1.1.2. Tanakti n uẓar deg tmaziɣt 

Tanakti n uẓar ur d-telli ara deg yimahilen isnawalen d yimseknawalen 

yemmugen ɣef tmaziɣt, imi CHAKER (S) :(2017 :01) yenna-d : « leqdicat 

imezwura ɣef tmaziɣt,s unamek usdid ɣef umawal,ur d-rrin ara lwelha ɣer 

tnakta n uẓar (C. Bounfour /Chaker / Lanfry). Armi d taggara n tasut tis ⅩⅨ »10. 

Tanakti-a n uẓar tekcem-d taɣult n tmaziɣt s lmendad n RENE BASSET 

akked ANDRE BASSET almend n CHAKER (S) :(2017 :01) : « deg tesdawit n 

lzayer,s uselmed n René Basset, syin ladɣa s uselmed  n André Basset , i ireṣṣa 

                                                           
8 MOUNIN (G), (1974) : « L’élément irréductible du mot, obtenu par l’élimination de tous les éléments de 
formation comme les suffixes thématiques, les préfixes et suffixes dérivationnels et les désinences ». 
9 DUBOIS (J) D WIYAḍ, (1999): «On appelle racine l’élément de base, irréductible, commun à tous les 
représentants d’une même famille de mot à l’intérieure d’une langue ou d’une famille d’une des langues».  
10 CHAKER (S) (2017) : « les premiers travaux sur le berbère, et tout particulièrement sur son lexique, ignorent la 
notion de racine (Cf.Bounfour/Chaker /Lanfru 1995).jusqu’à la fin du ⅩⅨ siècle ». 

uẓar d tamiḍrant tagejdant »11. Tanakta n uẓar tettwarḍel-d seg taɛrabt imi 

RENE BASSET yella d yiwen n umazzag n tutlayt taɛrabt.   

Seld anekcum n tnakti uẓar ɣer tutlayt n tmaziɣt, ugtent tmuɣliwin fell-as, 

imir yal yiwen amek i t-id-yesbaduy yal yiwen acu n twuri i d-as-yefka, seg 

waya nezmer ad d-neddem snat n tmuɣliwin tigejdanin. 

Tamezwarut imi tuget tameqqrant n yimusnilsen d yimazzagen  n tutlayt n 

tmaziɣt ttwalin-t d akken d targaruma n tergalin iwumi semman d tifeggaganin i 

ilan anamek ; d ayen ara d-nwali deg tbadutin n kra n yimusnilsen n tmaziɣt. 

SADIQI (F) :(1997 :80) tenna-d: « Iẓuran deg tutlalyt n tmaziɣt 

ttwasilɣen-d s umḍan ameskil n tergalin i wumi qqaren tifeggaganin »12.  

Ma d TIDJET(M) : (1998 :71)  deg tezrawt-ines n lmagister yenna-d : 

« aẓar seg tama n wunmik, d tayunt taddayt i yesɛan anamek i yezdin akked 

yinmawalen  n yiwet n twacult, ma deg wayen yerzan talɣa d amseḍfer n tergalin 

yezdin imawalen qqaren-asent tirgalin tifeggagin »13.  

Yemmeslay-d YAHIAOUI (M) : (2023 :57) ɣef uẓar aya : « aẓar ihi, 

almend n (Basset A. 2013 :21) : Yiwen n isigrew uzzig n tergalin yettak-d 

afeggag i yettawin taɣessa n unamek n wawal. S umata llant kraḍ n tergalin, 

maca zzemrent ad ilint seg yiwet ar ukuẓ. deg kra n uẓar ur tettbeddil tgama, 

amdan neɣ adeg-nsent ». 

GALAND (L) :(2002 :99) yenna-d aya : « Yal awal tettili-d tbadut-is 

tamawalant almend n uẓar-is, ma tajerrumant almend n uskim-is »14. S unamek-

nniḍen, nesbaduy-d awal nettak-as anamek almend n uẓar, ma d askim 

yesbanay-aɣ-d ɣer anta tasmilt n tjerrumt uɣur yettekki yisem-nni. 

                                                           
11 CHAKER (S) (2017) : « c’est à l’université d’Alger, avec l’enseignement de René Basset, puis surtout celui 
d’André Basset que la racine va s’imposer comme notion centrale». 
12 SADIQI (F) (1997): «Les racines berbère sont formées d’un nombre variable de consonnes appelées radicales». 
13 TIDJET (M), (1998) : « La racine est, sur le plan du signifié, l’unité minimale de sens commune à tous les 
lexèmes d’une même famille; sur le plan formel, une suite de consonnes communes, elles aussi, aux lexèmes 
précédents, dites consonnes radicales ». 
14 GALAND (L), (2002) : « chaque mot serait définit lexicalement par sa racine et grammaticalement par son 
schème». 

Yenna-d daɣen : « Irem n uẓar yemmal-d tagzemt n tergalin i itteẓẓun 

awal deg wummuɣ amawalan deg kra n tutlayt »15. 

BASSET (A) :(2004 :ⅩⅩⅢ)  yenna-d : «Akk iferdisen ifeggaganen d 

irgalanen, tiɣra sɛant azal meqqren deg usbedded n wawalen yerna zemrent ad 

sɛunt azal am tergalin, ula ma ttwaqnent ɣer tergalin ur netbeddil ara. Iferdisen 

ifeggaganen sɛan, war ccek, adeg ur nettbeddil ger-asen, anagar s kra n tmental 

am ubeddel n yisekkilen »16. 

S unamek-nniḍen BASSET (A) deg tseddart-a yemmeslay-d ɣef tɣara n 

yiferdisen n uẓar deg wawalen, iwekked-d dakken ttwabnan s tergalin, yenna-d 

dakken tiɣra sɛant tamlilt d tameqqrant deg usnulfu n wawalen yerna zemrent ad 

sɛunt azal am win n tergalin. Yessegza-d d akken adeg n tergalin n uẓar deg 

wawal d win irekden yerna yettbeddil kan deg kra n tegnatin, am umbaddel n 

yisekkilen. 

Tis snat, wid yettwalin aẓar s tmuɣli inezmer ahat ad d-nini d akken 

tennemgal ɣef tmezwarut, imi qqaren-d d akken aẓar ur yelli deg-s anagar 

tirgalin, maca ula d tiɣra kkin-t deg-s, am COHEN (D) ; yemmeslay-d fell-as 

YAHIAOUI (M) : (2023 :58)  yenna-d : « Llan kra-nniḍen n yimazzagen n 

tesnilest ladɣa (Cohen D.(1993) ibder-it-id (Galand L. 2013 :92) i yettwali 

dakken aẓar n wawal mačči ala tirgalin i yellan deg-s, maca zemmrent, almend 

n wawalen, ad ilint ula d tiɣra ».   

Ɣas ulamma mgaraden yimusnilsen deg usbadu n uẓar d wayen yellan 

deg-s, maca zdin yiwet n tikti d akken aẓar d adda ur netbeddil, d ayen i d-

yessegza YAHIAOUI (M) : (2024 :485)  deg umagrad-ines : « Ayen iɣef 

mtawan dakken aẓar akken i yebɣu yili d lqaleb ur nettbeddil tagama». 

                                                           
15 GALAND (L), (2002) : « le terme racine, désignant la séquence de consonnes qui situe un mot dans l’inventaire 
lexicale d’un état de langue donné ». 
16 BASSET (A),  (2004) « les éléments  radicaux sont tous consonantiques.la voyelle s’affirme suffisamment par 
ailleurs comme un élément morphologique pour qu’on puisse lui attribuer pareille valeur même là où elle forme 
avec des éléments consonantiques invariable. Les éléments consonantiques radicaux ont, sans doute, les uns 
par rapport aux autres, une place immuable que seuls viennent modifier des accidents tels que les métathèses 
[...]». 

CHAKER(S) :(2017: 05)   deg umagrad-is yenna-d : « kra n umḍan 

yizuran ilan kraḍ n tergalin zemren ad ttwaselḍen amzun d taneflit n waddayen 

ilan snat n tergalin»17 . Deg wattal-a SALEM CHAKER, ira ad d-yini belli di 

laṣel, iẓuran i ilan kraḍ n tergalin kkan-d seg yiẓuran isinirgalen. 

 Ma nsuk tiṭ ɣef yimagraden imaynuten i ilan asentel n aẓar, win n 

YAHIAOUI (M) (2023) d  YAHIAOUI (M) d MEHDI (N) (2024), tamuɣli d 

yiwet d akken aẓar ɣas ulamma d netta i d adda n wawal i yezdin tiwaculin 

timawalanin, maca ur yelli d armeskil, yettbeddil yettnernay ula d netta akken 

tettbeddil tutlayt-nni s timmad-is « Agemmuḍ iɣer nessaweḍ deg umahil-a, 

yeffeɣ ɣef tmuɣli n wid i aɣ-d-yezwaren. Nutni ttwalin belli aẓar d taɣessa ur 

nettbeddil la di talɣa la deg unamek. Almend n unadi i nga ɣef wammud i d-

negmer, almend n ugemmuḍ iɣer nessaweḍ deg tesleḍt i nga, nufa-d aya:  

 Aẓar n wawal yeṭṭafar amhaz n tutlayt, akken i tettnerni tutlayt i wakken ad 

teddu akked tilawin i yellan deg tmetti, akken ula d aẓar n wawal i yettbeddil 

udem i wakken ad yeddu d umḥaz n tutlayt.  

 Aẓar n wawal yettbeddil akken ad d-yessileɣ iẓuran d imaynuten i d-yettaken 

tiwaculin n umawal d timaynutin.  

 Aẓar yettbeddil akken ad yeffeɣ seg unamek amatu ɣer unamek uzzig s 

tmerna n yiwet n tergalt i uẓar» YAHIAOUI (M) (2023:485). 

 

Seg waya ad negzu dakken aẓar yeṭṭafar annerni n tutlayt akken ad tqaḍeɛ 

amaḍal yettḥaz-it ubeddel ama deg talɣa anda d-yessiliɣ iẓuran imaynuten ara d-

yefken tiwaculin timawalanin d timaynutin, ama deg unamek anda yettɛedday 

seg unamek amatu ɣer unamek uzzig. 

                                                           
17 Chaker(s), (2017) : « Un certain nombre de racines tri-consonantiques peuvent être analysées comme un 

développement de bases bi-consonantiques ». 

Akala-ya yettḥaz sin yeswiren igejdanen n tesnilest talɣa d unamek, ma 

nemmeslay-d ɣef talɣa; ad naf yettili-d uɛeddi seg uẓar askiw ɣer uẓar 

afeggagan, ma nɛedda ɣer unamek; ad naf yettili-d uɛeddi seg unamek amatu ɣer 

unamek uzzig. 

 

Imedyaten ɣef waya: 

 Asnerni n tazwara n uẓar :  aẓar askiw RZ i ilan anamek n turza, acuddu, 

ajemmuɛ d usdikkel n kra.     

         Ɣ+                       = ɣrz           ɣrez: yettusexdam deg  tfellaḥt 

                     RZ 

          X+                      = xrz           xrez: yettusexdam i lexyaḍa n tɣawsiwin. 

 

 Asnerni n tlemmast n uẓar: aẓar askiw RM usuneɣ s kra ɣef kra. 

                                 = rcm            rcem : asunneɣ s wallal qeṭtiɛen   

         RM                   =  rqm            rqem : asunneɣ s yiniten.   

 

 Asnerni n taggara n uẓar: aẓar askiw NC i ilan anamek tukksa n kra seg kra. 

                          L=  ncl            ncel : yettusemras i amdan/aɣersiw. 

         NC +          W= ncw           ncew :  yettusemras i yefrax. 

 

 Ⅱ.2.1.2. Tirgalin tisnamalin 

Tirgalin tisenmalin, d tid i d-yemmalen ticraḍ tigejdanin deg wawal, ama 

deg umyag ayen i wumi neqqar amatar udmawan ,ama deg yisem ayen i d-

yeskanayen tawsit,amḍan d waddad.  

Ⅱ. 2.1.2.1. Tirgalin tisenmalin deg umyag  

Amyag deg tmaziɣt ibedd ɣef snat n tecraḍ tigejadanin ; amatar udmawan 

akked uskim ; amatar udmawan yezga yeqqen srid ɣer umyag, yemmal-d win i 

terza tigawt neɣ tɣara, s unamek-nniḍen,  yemmal-d udem ; yebḍa ɣef kraḍ n 

tsekkiwin, ad tent-naf akka : 

 

Ⅱ. 2.1.2.1. 1. Talɣiwin n umatar udmawan deg umyag amagnu 

 Amḍan asuf asget 

tawsit amalay unti amalay unti 

 

udem 

1u —ɣ n— 

Wis 2 t—ḍ t—m t—mt 

Wis 3 i/y— t— —n —nt 

 

Ⅱ. 2.1.2.1. 2. Talɣiwin n umatar udmawan deg wanaḍ 

 Amḍan asuf asget 

tawsit amalay unti amalay unti 

 

udem 

1u / / / / 

Wis 2 ∅ —m/—t —m 

Wis 3 / / / / 

 

Ⅱ. 2.1.2.1.3. Talɣiwin n umatar udmawan n yemyagen tɣara deg yimizri 

 Amḍan asuf asget 

tawsit amalay unti amalay unti 

 

udem 

1u —ɣ  

—it Wis 2 —ḍ 

Wis 3 ∅ —t 

 

Ⅱ. 2.1.2.2. Tirgalin tisenmalin deg yisem  

Isem deg tmaziɣt ibedd ɣef kraḍ n tecraḍ tigejdanin (tawsit, amḍan, 

addad) anda yal yiwet tebḍa ɣef sin , yenna-d YAHIAOUI (M):(2023 :79) ɣef 

waya : «isem ihi idedd ɣef kraḍ n temgirdiwin (tawsit,amḍan d waddad),yal 

tamgirda tbedd ɣef snat n tyugwin (tawsit :amalay d wunti), (amḍan : asuf d 

usget) d (waddad : ilelli d umaruz) » .Tirgalin tisenmalin deg yisem ttbinent-d 

deg ubeddel i d-yettilin deg yisem, d tirgalin i d-yemmalen ticraḍ n yisem.       

 

Ⅱ. 2.1.2.2.1. Tawsit   

Deg tmaziɣt tawsit d tasmilt gar tesmilin tijerrumanin, d nettat  i 

yessemgiriden gar umalay d wunti. Ihi AGRAW IYM :(2020 :47) nnan-d : « 

tawsit, d tasemilt n tajerrumt i yessimgiriden gar snat n talɣiwin n yisem, talɣa n 

umalay akked talɣa n wunti». Ɣur SADIQI (F) :(1997 :112) : « tawsit deg 

tjerrumt tettaǧǧa-yaɣ ad nefraq ismawen imalayen d wuntiyen»18. 

 

 Ⅱ.2.1.2.2.1.1.  Amalay  

Isem amalay s umata deg tmaziɣt d win i beddun s tiɣra-ya:(a,u,i). Ilmend 

n wayen i d-yenna : NAIT ZERRAD (K) :(1995 :44): « isem amalay s umata i 

beddu s tiɣra-ya (a, u, i)»19. 

MD. 

 (a)→akal.  (i)→itri, (u) →ul. 

Maca llan yismawen imalayen beddun s targalt.  

MD. 

 llaẓ, lɛinser, lemdawed. 

     Ⅱ.2.1.2.2.1.2. Unti  

Isem unti deg tmaziɣt,  s umata asileɣ-ines yebna ɣef yisem amalay ; 

yettili-d s tmerna n tergalt tasenmalt n wunti  (t) ɣer tazwara d taggara-s. 

MD. 

 Azniq→ tazniqt.  

 Iɣil → tiɣilt.  
                                                           
18 SADIQI (F), (1997) : «  le genre en grammaire nous permet de catégoriser les noms masculins et féminins ». 
19 NAIT ZERRAD (K), (1995):«Le nom masculin commence en général par une des voyelles initiales ((a, i, u).» 

 Uccen → tuccent. 

Deg yimedyaten-a « t » yellan deg tezwara d taggara n yal awal unti, ur yelli d 

targelt n uẓar, imi ulac-itt deg yisem amalay, tawuri-s temmal-d udem unti. 

 Maca deg kra n tsuraf llan yismawen untiyen ur nesɛi ara imalayen, SADIQI 

(F) :(1997 :112) tenna-d ɣef waya : « llan yismawen untiyen ur nesɛi ara 

imeɣrayen imalayen »20. 

MD. 

 tafat, tilelli, timmuzɣa, tiziri, tala, tasa, tiṭ, timest. 

Akken i llan yismawen imalayen ur nbeddu ara s tergalt, llan ula d ismawen 

untiyen ur  nbeddu ara s « t ». Unti tikwal nettwali-t yerked lameɛna nezmer ad 

d-naf deg-s tisuraf i d-yeqqaren anemgal n waya. Llan yismawen untiyen war 

ticraḍ n wunti dacu kan mmalen-d unti.            

MD. 

 Lbaḍna, leḥmala, lfeṭṭa, cbaḥa, lehwa.  

 

Ⅱ. 2.1.2.2.2. Amḍan 

D tasmilt tajerrumant, d ticreḍt n yisem yeddsen ɣef snat n talɣiwin (asuf, 

asget).  Ismawen akk di tmaziɣt llan wid i yesɛan asuf d usget, yella wanda i d-

nettaf kra n yismawen asufen ur seɛɛun ara asget, naɣ d asget war asuf.      

IMARAZEN (M) :(2007 :16), yenna-d : « tamaziɣt tesnemgal asuf d usget 

i d–yettwasilɣen ɣef tɣessa n umezwaru umi nteg kra n ubeddel i izemren ad iḥaz 

tiɣri tamezwarut, aḥric alemmas d/naɣ aneggar»21.  

  

                                                           
20 SADIQI (F), (1997) : « Il existe des noms féminins qui n’ont pas de correspondants masculins.» 
21 IMARAZEN(M), (2007) : «  Le berbère oppose le singulier et le pluriel qui est formé, principalement, sur la base 
du premier auquel on fait subir certaines modifications qui peuvent toucher la voyelle initiale, la partie médiane 
et/ou finale. » 

Ⅱ. 2.1.2.2.2.1. Asuf     

D isem i d-yemmalen yiwet n tɣawsa ɣur UGRAW IYM :(2020 :35) : 

« Asuf d taggayt n umḍan i d-yemmalen ‘yiwen’deg yismawen n wayen i 

yettwaḥsaben (tanmegla yiwen⁓aṭas) : axxam, d asuf ; ixxamen, d asget ».           

MD. 

 amdun, igenni, tuccent, tiyersi. 

Ⅱ. 2.1.2.2.2.2. Asget  

D isem i d-yemmalen ugar n yiwet n tɣawsa, ɣur UGRAW 

IYM :(2020 :33): « asget, d taggaytn umḍan i d-yemmalen ‘aṭas’ deg yismawen 

yettwaḥsaben (tanmegla yiwen⁓aṭas) : axxam, d asuf ; ixxamen, d asget ».         

MD: ifassen, isaffen, tiliwa.   

 

Asbedded n usget ɣef wasuf yezmer ad yili deg sin n yeswiren.tiɣri tamezwarut 

akked tfekka n yisem-nni. 

MD:  

 Awal→ awalen ; da « —n » d tergalt tasenmalt n usget. 

 Itri→itran ; da « —n » d tergalt tasenmalt n usget. 

 Tala→tiliwa ; da «—w-» d tergalt tasenmalt n usget. 

 Ul→ ulawen ; da  « —w-n » d tirgalin tisenmalin n usget. 

 Tassa→tassiwin ; da « —w-n » d tergalt tasenmalt n usget. 

 Aɣerda→iɣerdayen ; da « —y-n » d tirgalt tisenmalin n usget. 

 Tagella→tigellatin ;   da « —t-n » d tirgalin tisenmalin n usget. 

Ⅱ. 2.1.2.2.3. Addad  

Addad d tasmilt n tjerrumt i yessemgiriden ger waddad ilelli d waddad 

amaruz, ad naf AGRAW IYM :(2020 :21) yessegza-t-id aka « D tulmist n 

tjerrumt i yessemgiriden gar snat n talɣiwin n yisem, talɣa n waddad ilelli⁓talɣa 

n waddad amaruz. Taneggarut-a tettili-d s ubeddel n teɣri tamezwarut deg 

yisem ». 

Ⅱ. 2.1.2.2.3.1. Addad ilelli   

D talɣa tanagmat tamagnut n yisem, anda ur icudd ɣer kra nayeḍ. 

MD. 

 amrar, uffal, tulmut. 

Ⅱ. 2.1.2.2.3.2. Addad amaruz  

Addad amaruz, s umata yettili-d s ubeddel n teɣri tamezwarut n yisem, 

maca yella wanda i d-tettili targalt deg tazwara n wawal-nni, temmal-d addad 

amaruz. 

yettili-d usileɣ n waddad amaruz s tmerna n tergalt tasenmalt aka :  

 s tmarna n “w” neɣ ”y” ɣer tazwara.                   

MD:  

 Asif→wasif ; da «w— » d tergalt tasenmalt n waddad amaruz. 

 Iɣil→yiɣil ; da « y— » d tergalt tasenmalt n waddad amaruz. 

 Uzzu→wuzzu ; da  «w— » d tergalt tasenmalt n waddad amaruz.   

 

  Ⅱ. 2. 1. 3. Tirgalin talɣanin  

Tirgalin tilɣanin, d tid i nrennu i wawal aḥerfi akken ad d-nessileɣ tayunin 

tamaynutin n umawal, aya d ayen i wumi neqqar asuddem, yettili-d ama ɣef 

umyag neɣ ɣef yisem.   

 

Ⅱ. 2. 1. 3.1. Asuddem  

Ɣur MEHDI (N) :(2024 :64) : « Asuddem,ɣef wawal n yimusnilsen,d 

bennu n kra n tayunt tamaynut s yiwet n tayunt n taggayt n umawal d yiwet n 

taggayt n tjerrumt :  asuddem=anmawal+alɣac. Nezmer ad naf snat n taggayin 

n usuddem : asuddem n tjerrumt d usuddem n tenfalit ». S umata deg tmaziɣt 

llant snat n taggayin n usuddem : Asuddem ajerruman akk d usuddem anfalan. 

 

Ⅱ. 2.1.3.1.1.  Asuddem ajerruman / n tɣada  

D akala swayes i d-nessuddum awalen mi ara s-nernu i tayunt n umawal 

ayen umi neqqar adda n tisuddma alɣac n tjerrumt,nessuddum-d ala seg taggayt 

n umawal isem neɣ amyag, deg waya llan ukuẓ n yiberdan neɣ n tarrayin n 

usuddem i yerzan asuddem-a  

 

Ⅱ. 2.1.3.1.1.1.  Asuddem n umyag ɣef umyag 

Yettili-d s tmerna n kra n walɣacen n tjerrumt i umyag, llant kraḍ n 

tsekkiwin n yisuddimen: aswaɣ/ attwaɣ/ amyaɣ. 

 

Ⅱ. 2.1.3.1.1.1.1. Aswaɣ  

Yettili-d s tmerna n tecreḍt n usuddem ʺsʺ ɣer tazwara n umyag ; yemmal-d 

d akken  tigawt ur d-teḍri ara ɣef usentel. 

MD. 

 S+ali→Sali ; da « s— » d targalt talɣant i d-yessiliɣen aswaɣ. 

 S+ruḥ→sruḥ ; da « s— » d targalt talɣant i d-yessiliɣen aswaɣ. 

 

Ⅱ. 2.1.3.1.1.1.2. Attwaɣ 

Yettili-d s tmerna n yiwen gar walɣacen-a ʺttwʺ, ʺttuʺ, ʺmmʺ, ʺnnʺ, ɣer 

tazwara n umyag; yemmal-d d akken tigawt teḍra-d ɣef usentel. 

MD. 

 Ttw+aker→ttwaker. Ttu+henni→ttuhenni ; da « ttw— » akked « tt— » d 

tirgalin talɣanin i d-yessiliɣen attwaɣ 

        Mm +ečč→mmečč.  Nn+qleb=nneqlab ; da « mm— » akked « nn —» d 

tirgalin talɣanin i d-yessiliɣen attwaɣ 

Ⅱ. 2.1.3.1.1.1.3. Amyaɣ 

Yettili-d s tmerna n yiwen gar walɣacen-a ʺm-ʺ, ʺmy-ʺ,ʺms-ʺ .yemmal-d d 

akken tigawt teḍra-d gar sin neɣ ugar. 

MD. 

 M+wwet→mwet. My+af→myaf ;  da « m— » akked « my —» d tirgalin 

talɣanin i d-yessiliɣen amyaɣ 

Ⅱ. 2.1.3.1.1.1.4. Talɣa tuddist  

Deg tengarut yettili-d usdikkel ger snat neɣ ugar n tsekkiwin deg yiwen n 

umyag ad naf YAHIAOUI(M):(2023 :30) yessegza-tt-id aka : « ayen umi 

neqqar talɣa tuddist, d asemlil n snat neɣ ugar n snat n talɣiwin deg yiwen n 

umyag, maca deg wayen yerzan tawuri d unamek, d talɣa tamezwarut i yesɛan 

azal ». 

MD. 

 ttw+s+nger→ttwasnger   

Da, d aswaɣ n iyesɛan azal imi d netta i d amezwaru. 

         Da « tt— » d targalt talɣant i d-yessiliɣen attwaɣ, ma d « —s— » d targalt 

talɣant i d-yessiliɣen aswaɣ 

 M+s+bḍu→msebḍu ; 

 Da, d talɣa n umyaɣ i yesɛan azal imi d netta i d amezwaru. 

           Da « M— » d targalt talɣant i d-yessiliɣen amyaɣ, ma d « —s— » d targalt 

talɣant i d-yessiliɣen aswaɣ.  

 

Ⅱ. 2.1.3.1.1.2. Asuddem n umyag ɣef yisem  
Akken i yezmer umyag ad d-yefk amyag, i yezmer ad d-yefk yisem 

amyag, aya yettili-d s tmerna n tecreḍ tasemyagt ʺs-ʺ ɣer tazwaran yisem  d 

temlellit n teɣra. 

MD. 

 S+ awal → siwel ; da «s— » d targalt talɣant d-yessiliɣen aswaɣ. 

 S+aɛebbuḍ→sɛubbeḍ ; da «s— » d targalt talɣant d-yessiliɣen aswaɣ. 

 

Ⅱ. 2.1.3.1.1.3. Asuddem n yisem ɣef umyag 
Yettili-d s tmerna n ticraḍ n tisuddma i umyag, llan waṭas n yisuddimen 

ismawen seg umyag gar-asen isem n umeskar, isem n tigawt, isem n wallal d 

urbib:  

 

Ⅱ. 2.1.3.1.1.3.1. Isem n umeskar   

D isem i d-yemmalen anwa i yxedmen tigawt i yettalɣen s tmerna n ʺmʺ, 

ʺnʺ, ʺsʺ ɣer tazwara n umyag, akken daɣen i d-yettili s tussda n yiwet ger tergalin 

n uẓar  

MD.  

 M+Aker→ amakar ; da «m —» d targalt talɣant i d-yessiliɣen isem n 

umeskar. 

 N+Ɛmer→aneɛmar ; da «n— » d targalt talɣant, i d-yessiliɣen isem n 

umeskar. 

 S+lmed→aselmad ; da «s— » d targalt talɣant, i d-yessiliɣen isem n 

umeskar. 

 Xdem+tussda n ʺdʺ→axeddam ; da yella-d uɛekkez ɣef targalt n uẓar 

« d » akken ad d-nessileɣ isem n umeskar. 

 

Ⅱ. 2.1.3.1.1.3.2. Isem n tigawt  

D isem i d-yemmalen tigawt nessiliɣ-it-id seg umyag n tigawt, yettaleɣ-d s 

waṭas n talɣiwin, tirgalin tilɣanin zzemrent ad mgirdent seg umyag ɣer wayeḍ. 

MD. 

 Rwel→ tarewla ; da «t—» d targalt talɣant i d-yessiliɣen isem n tigawt. 

 Ffeɣ→tawafɣa ; da «t-w—» d tirgalin talɣanin i d-yessiliɣen isem n 

tigawt. 

 Ddem→tuddma ; da «t—» d targalt talɣant i d-yessiliɣen isem n tigawt, 

akken daɣen d-yella ukɛekkez ɣef tergalt n uẓar « d ». 

 Ɛiwen→lemɛawna ; da «l-m— » d tirgalin talɣanin i d-yessiliɣen isem n 

tigawt. 

 Ečč→tuččit ; da «t—t» d tirgalin talɣanin i d-yessiliɣen isem n tigawt. 

 

Ⅱ. 2.1.3.1.1.3.3. Isem n wallal  
Yettili-d s umata s tmerna n yiwet gar tecraḍ-a ʺsʺ,ʺmʺ ɣer tazwara n 

umyag n tigawt akken ad d-yemmel isem n tɣawasa s wacu d-temmug tigawt-

nni .  
MD. 

 S+agem →asagem ; da «s— » d targalt talɣant i d-yessiliɣen isem n 

wallal. 

 M+ḥbek →ameḥbak ; da «m— » d targalt talɣant i d-yessiliɣen isem n 

wallal. 

 

Ⅱ. 2.1.3.1.1.3.4. Arbib   

Yettili-d usuddem-is seg umyag n tɣara, yesɛa aṭas n talɣiwin.  

MD. 

 Ibrik→aberkan ; da «—n » d targalt talɣant i d-yessiliɣen arbib. 

 

Ⅱ. 2.1.3.1.1.4. Asuddem n yisem ɣef yisem   
Yettili-d s tmerna n tecreḍt ʺms-ʺ ɣer tazwara n yisem.  

MD. 

 Ms+adrar→amsedrar ; da « ms— » d tirgalin talɣanin i d-yessiliɣen 

isem n umeskar. 

 Ms+abrid→amsebrid ; da « ms— » d tirgalin talɣanin i d-yessiliɣen isem 

n umeskar. 

 

Ⅱ.2.1.3.1.2. Asuddem  anfalan   

Ⅱ.2.1.3.1.2.1 timerna n walɣac n usuddem  

MD. 

 Amellal→acamlal ; da « c » d targalt talɣant i d-yessiliɣen arbib  

 

Kra n wawalen anda ara d-yili usezdi n leṣnaf n tergalin yellan : 

MD : Yettwaddem 

Dm→ d aẓar, d tirgalin tifeggaganin. 

Y→ d amatar udmawan, d targalt tasenmalt. 

Ttw→ d talɣa n uttwaɣ, d tirgalin talɣanin. 

MD : Tiselmadin  

Lmd→ d aẓar, d tirgalin tifeggaganin. 

T→d  ticreḍt n wunti, d targalt tasenmalt. 

S→ d talɣa n yisem n umeskar, d targalt n usileɣ. 

N→ d ticreḍt n usget, d targalt tasenmalt. 

MD : Yiɣerdayen  

Ɣrd→ d aẓar, d tirgalin tifeggaganin. 

Y→ d ticreḍt n waddad amaruz, d targalt tasenmalt. 

Y-n → d ticreḍt n usget, d targalt tasenmalt. 

 

Ⅱ.2.2. Tiɣra  

Deg tmaziɣt am tutlayin-nniḍen, yettwasiliɣ-d wawal s tergalin d teɣra, 

tiɣra d ayen i wumi neqqar askim ; yella uskim anemyag, yella uskim anisem, 

ineggura-ya nrennu-ten i uẓar akken ad d-nessileɣ tayunin n umawal.  

SADIQI(F) :(1997 :80) tenna-d aya : « awal  amaziɣ yesɛa taɣessa 

tasnalɣant tasemlalt.tiselmelt-agi tettuɣal ɣer wameki d-yettwasileɣ wawal-a 

yettmaga-d di tazwara s uẓar syin taguri n uskim umi nezmer ad nernu amḍan 

ameskil n yewṣilen » 22. 

Tkemmel-d ɣef uskim aya : « Ma d iskimen, i yettwasilɣen s tergalin d 

teɣra, d leqwaleb ijerrumanen anda iẓuran keččmen i usuddem n talɣiwin i 

yettikkin ɣer kra n taggayin tiseddasanin »23 . 

TAIFI (M) :(1990 : 92) yenna-d: « askim yesɛa azal ajeṛṛuman, 

yeskanay-d ɣer anta taggayt taseddasant uɣur yettikki wawal i d-

yettwasilɣen »24. 

Γur UGRAW IYM :(2020 : 33) : « askim, d agraw n yimeslicen i 

yettarran kra n uẓar d amyag neɣ d isem.yettbeddil uskim deg umyag d yisem 

iwakken ad d-yeslal deg-sen talɣiwin-nniḍen : almend n tmeẓri, deg umyag ; 

almend n tewsit, addad d umḍan, deg yisem ». 

YAHIAOUI(M) :(2023 : 60) yenna-d : « Γas akken aẓar d aferdis i ilan 

anamek, maca anamek i d-yettawi d amatu (d amadwan). Γef aya i d-ikeččem 

uskim ɣer tɣessa n uẓar akken ad as-yefk i wawal anamek uzzig». 

Seg waya ad nsukkes d akken askim d tagruma n teɣra tikwal akked tergalin i 

irennun ɣef uẓar akken ad d-yessizig anamek n uẓar yellan deg tazwara akken ad  

d-fɣent tayunin n umawal d tid n tjerrumt  

Askim deg umyag neɣ askim n tmeẓri ; yeskanay-d timeẓri n umyag, 

akken i tbeddel tmeẓri ad ibeddel yid-s uksim. S unamek-nniden, ma nruḥ seg 

umyag deg yimizri « ura » ɣer urmir aḥerfi « aru » askim da iɛedda seg « u-a » 

                                                           
22 SADIQI (F), (1997) : «le mot berbère a une structure morphologique complexe. Cette complexité est due fait 
que le processus de la formation de ce mot se fait d’abord à partir d’une racine qui est ensuite encastrée dans 
un schème auquel peut s’ajouter un nombre variable d’affixes». 
23 SADIQI (F), (1997) : «Quant aux schèmes, formés de consonnes et de voyelles, ce sont des « moules » 
grammaticaux dans lesquels les racines sont encastrées pour dériver des formes appartenant à des catégories 
syntaxiques données ». 

24 TAIFI (M), (1990) : « le schème à une valeur grammatical, il indique à quelle catégorie syntaxique le mot 
formé appartient». 

ɣer  « a-u »,  ɣer wurmir ussid « ttaru » da askim yuɣal mačči anagar tiɣra maca 

ula tirgalin «tta-u ».  Ma nɛedda ɣer umyag n tɣara ad naf iskimen yemgaraden 

ɣef wid n umyag n tigawt ; deg yimizri « berrik » deg wurmir aḥerfi « ibrik », 

deg wurmir ussid « ttibrik » da askim iɛedda seg « -e--i-» ɣer « i--i-»ɣer «tti--i-

», deg yimedyaten-a yezrin « tt »  d targalt tussidt « t » ur telli d aẓar, maca d 

ticreḍt i d-yemmalen tigawt yettkemmilen. 

Askim deg yisem yeskanay-d tawsit, amḍan d waddad ; deg yisem amalay 

asuf ilelli « argaz » askim-is « a--a-» ma nerrat ɣer asget « irgazen » askim-is 

yuɣal « i--a-e-» deg waddad amaruz « urgaz » askim-is « u--a-».Yettbeddil 

daɣen seg uẓar ɣer wayeḍ, almend n tergalin n uẓar.  

III. Tasnamka   

Tasnamka : d isem uddis s sin n wawalen: tussna d unamek ; d yiwen n  

uswir asnilsan i izerwen anamek neɣ inumak i yezmer ad yel wawal. Tasnamka 

iswi-ines d aglam n yinumak n wawalen yellan deg tutlayt.  

Temmeslay-d SADIQI (F): (1997 :233), ɣef yimmekti-ya, tenna-d: «Tasnamka 

d aḥric n tesnilest, yettletthin akked wayen icudden ɣer unamek amezwaru n 

wawalen, n wuddusen neɣ n tefyar»25. Tutlayt d anagraw n yesɣalen, anda yal 

tayunt tamawalant tetttaɣ anamek s usemres-ines deg wattalen yemgaraden, s 

unamek-nniḍen anamek n wawal imettguccel s wadeg-is sdaxel n unagraw n 

tutlayt . 

Ⅲ.1.Tasnamka tamawalant  

Ma neddem tasnalɣa tamawalant i d-yelhan d tuddsa tasnalɣant n 

wawalen, tasnamka tamawalant telha-d tuddsa tasnamkant-nsen ; tzerrew 

inumak n wawalen n tutlayt d wassaɣen i yettilin gar-asen. Yenna-d MEHDI 

(N) :(2024 :21) ɣef waya d akken : « tettak azal i uglam n unamek deg wasɣalen 

                                                           
25 SADIQI (F), (1997) : « la sémantique est, par conséquent, la branche de la linguistique qui s’occupe de tout ce 
qui a trait au sens premier  des mots, des syntagmes ou des phrase». 

n tutlayt (awalen), ama deg wayen yerzan tegti  n yinumak i yezmer ad yel kra n 

wasɣal n tutlayt, ama deg wassaɣen gar yinumak i ila wasɣal n tutlayt, ama deg 

wayen yerzan assaɣen gar yinumak n wasɣalen n tutlayt». 

Seg tama n Lehmann(A), Martin-Berthet(F) :(2005 :ⅩⅢ) nnant-d d 

akken : « tasnamka tamawalant tzerrew tuddsa tasnamkant n umawal: tselleḍ 

anamek n wawalen akked wassaɣen n unamek yellan gar-asen »26. D tussna i 

izerrwen inumak n tayunin n umawal akked wassaɣen yellan gar yinumak, mi 

ara neddem awalen-a : ṭṭef, tuṭṭfa, amaṭṭaf yettwaṭṭef, ttaṭṭaf ; da tamlilt n 

tesnamka ad tferreq inumak-nsen ad d-tesbin tamgirda yellan seg yiwen ɣer 

wayeḍ, maca daɣen ad d-tesbin anamek amatu imezdi d akken d yiwen, d win n 

umyag ṭṭef. 

Ⅲ.1.1. Anamek n wawal  

Deg tesnamka, awalen zemren ad sɛun iswiren yemgaraden n unamek, seg 

win yellan d amatu ɣer win yellan d uzzig. Yettaɣ wawal anamek deg wattalen 

yemgaraden, llan wid yesɛan anamek amatu, tettili-d tbadut-nsen d 

taseknawalant, tegrew-d akk ayen yesɛan assaɣ d unamek-nni. 

 MD. 

 awal « aɣersiw ». 

Anamek-is d amatu imi yessekcem-d akk iɣersiwen akken bɣun ilin, llan 

daɣen wid yesɛan anamek uzzig, tabadut-nsen tettili-d d taseknirmant, deg-s 

ifatusen n zyada ara yessizgen ugar anamek n wawal-nni. 

 MD. 

 Awal « amcic »  

      Γas ulama yekki deg yiɣersiwen maca anamek-is d uzzig.  

                                                           
26 LEHMANN (A).MARTIN-BERTHET (F), (2005) : « la sémantique lexicale étudie l’organisation sémantique du 
lexique : elle analyse le sens des mots et les relations de sens qu’ils entretiennent entre eux ». 

Ⅲ.1.2. Asamek  

Deg tesnilest asamek d tayunt tameẓẓyant n unamek deg wawal, d tikti 

tagejdant deg tesnamka, d ayen i ɣ-yettaǧǧan ad neɛqel ad nefreẓ awalen d 

tiktiyin d wassaɣen yettilin ger-asen, d lebni n unamek deg yinnan. 

MD. 

 awal « axxam » yesɛa asamek « lebni », « tamezduɣt » « uslig». 

Ⅲ.1.3. Tasleḍt tasamekt  

D tarrayt i yettwasqedcen deg tesnilet i ferru n wawalen s yiferdisen n 

unamek imeẓẓyanen i wumi qqaren isumak. TIDJET (M) :(1997 :35) deg  

tezrawt-is n lmajister yessegza-tt-id aka : « d tabadut n tayunin timeẓẓyanin akya 

n unamek, isumak i yettilin, am yimeclicen deg tesnimeslit, d tulmisin 

timeɣradin n ulnamek, d ittewlen  imsefruyen, asdikkel-nsen ad aɣ-yeǧǧ ad 

naf izdinmaken i yellan d amegdazal n wunmiken »27. Tasleḍt tasamek, d 

tazrewt n tayunin timeẓẓayanin n unamek, nezmer ad d-nini d anadi ɣef 

tsebganin tisnamkanin timeẓẓyanin n wawal, akken ad nessiweḍ deg taggara 

ɣer tikci n unamek uzzig umqit n wawal, akken daɣen ad negzu assaɣen yellan 

gar wawalen d beṭṭu-nsen d taɣulin yal ta iman-is. 

 

                                                           
27 TIDJET (M), (1997) :« Elle consiste en la définition des plus petites unités de sens, les sèmes, qui seraient, 
comme les phonèmes en phonologie, des caractères universels de signification, c'est-à-dire des traits distinctifs, 
leurs combinaisons permettraient d'obtenir des sémèmes qui sont l'équivalent des signifiés ». 

Deg uḥric-a ad d-tili tesleḍt n tsartutin d tayunin almend n sin n yeswiren 

igejdanen n tesnilest ; tasnalɣa d tesnamka. 

 

I. Tasleḍt n tsartutin 

Ⅰ. 1. Anerni n uẓar deg tazwara 

 

1) => Aẓar askiw RS.   

 Deg tsartut-a i ad naf semmus n yinmawalen « dres (D : 157), ḍres (DKR), 

gres (D : 272), ḥres (D : 339), kres (D : 420) ». 

                drs           dres 

                ḍrs           ḍres 

 RS                     grs            gres 

                ḥrs           ḥres 

                krs          kres 

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer lmal, ad naf deg-s sin n yiẓuran: drs, ḍrs. 

 Inumak-nsen : 

 Dres : d tgawt n tuqqna n yiwen usɣar i ggaren yimrebbiyen n lmal 

deg yimi n yiɣid akken ur yesselḥaq ara ad yeṭṭef tamaẓẓagt n yemma-

s, deg tazwara asemres yerza tuqqna-nni n usɣar syin ibeddel yuɣal d 

isem n wallal akken d akemmali. Da yeffeɣ-d unmawal-a ɣer tikti n 

tuqqna. 

 Ḍres : d tigawt n ukmaɛ n lmal deg yiwen n umkan, maca mačči d 

agraw, ilaq ad ilin wa deffir wayeḍ, akken ad fɣen s adrar neɣ ad d-

uɣalen ɣer uddaynin. Da anmawal yeffeɣ-d ɣer tikti n usemyiger.  

 Taɣult tis snat teqqen ɣer yimazzalen, ad naf deg-s sin n yiẓuran: grs, krs.  

 Inumak-nsen : 

 Gres : d tigawt n ujemmuɛ n umazzal ama d aman ama d ayefki, s 

wallal n tesmeḍ. Da anmawal yeffeɣ-d ɣer tikti n n ujemmuɛ deg 

lqaleb yettuɣal d uqqir 

 Kres : d tigawt n ujemmuɛ n umazzal, s wallal n leḥmu, yettusemras i 

wayen yerzan ayefki. Da anmawal yeffeɣ-d ɣer tikti n ujemmuɛ deg 

lqaleb dacu kan mačči d uqqir mliḥ  maca d aleggɣan. 

 Taɣult tis kraḍ teqqen ɣer tiɣawsiwin i iferqen, ad naf deg-s sin n 

yiẓuran : krs, ḥrs. 

 Inumak-nsen : 

 Kres : d tigawt n usemyiger n lexyuḍ, izeɣbuben, imurar, izuraz  ayen 

ur nelli ara d uqqir, i ilan sin n yixfawen neɣ ugar deg yiwen umkan.  

Maca tura yuɣal d amyag agetnamkan yettwasemras ula i tlufa 

timadwanin, am teqṣiḍin d wuguren…atg. 

 Ḥres : d tigawt n usemyiger n tɣawsiwin yeqquren deg yiwen n umkan  

s usemres n lǧehd , s uẓeyyar ɣef tɣawsa-nni, ula d amyag-a yeffeɣ ɣef 

tɣawsiwin takmamin yuɣal yettusemras ula i tɣawsiwin timadwanin, 

am uxemmem. 

 Ayen i icerken tasartut-a d tirgalin RS, i ilan anamek n usemlaqi,asemyiger, 

ajmaɛ, akras, tuqqna, tikti n tazwarut n uẓar-a teddawar ɣef usemyiger n 

tɣawsiwin i bɣunt ilint ɣer yiwet n tama neɣ deg yiwen lqaleb. 

 

2) => Aẓar askiw RC 

 Deg tsartut-a ad naf deg-s ukkuẓ n yinmawalen «gerrec (D : 272), ḥerrec 

(TC), kerrec (D : 416), qerrec (D : 675) ». 

               grc         gerrec  

               ḥrc         ḥerrec   

 RC                    krc         kerrec   

               qrc         qerrec                       

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer wučči, ad naf deg-s sin n yiẓuran: grc, krc. 

 Inumak-nsen :  

 Gerrec: tigawt n tukksa n themmijt s tuɣmas seg kra, yettusemras lmal. 

 Kerrec : tigawt n tuṭṭfa n umdan kra s tuɣmas d utekki fell-as alma 

yekkes-d. 

 Taɣult tis snat teqqen ɣer uḥeddad, ad naf deg-s yiwen n uẓar : Ḥerrec. 

 Anamek-is : 

 Ḥerrec : tigawt n tukksa n yiri yeḥfan i wallalen n ugezzum am lmus d 

umgar d aseqḍaɛ-nsen. 

 Taɣult tis kraḍ teqqen ɣer useṭṭel, ad naf deg-s yiwen n uẓar : Qerrec. 

 Anamek-is : 

 Qerrec : tigawt n tukksa n zyada n ccɛer ɣef uqerruy s tmeqqestin ama 

i umdan ama i uɣarsiw. 

 Ayen i icerken tasartut-a d tirgalin RC, i ilan anamek n tukksa, tuṭṭfa,  

agezzum, asenqes n kra ɣef kra seɣ seg kra. 

 

3) => Aẓar askiw LX. 

 Deg tsartut-a ad naf deg-s kraḍ  n yinmawalen « clex (D : 93), jlex (KFD), 

slex (D : 775) ».                         

               clx          clex  

 LX                     jlx          jlex  

               slx           slex                        

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer yimuddiren, ad naf deg-s sin n yiẓuran: 

Clex, Slex : 

 Inumak-nsen 

 Clex : tigawt n tukksa  neɣ taruẓi n yifurek n ttejra, neɣ tukksa n 

tqejjart n kra uɣersiw s ufus s usexdem n lǧehd. 

 Slex : tigawt n tukksa aqlaɛ n uglim n umdan neɣ n uɣarsiw ama s 

waccaren ama s lmus. 

 Taɣult tis snat teqqen ɣer ddreɛ d tḥerci, ad naf deg-s yiwen n uẓar : Jlex. 

 Anamek-is : 

 Jlex : d tigawt n tukksa n kra n tɣawsa seg ufus n ḥed s lǧehd d leɣṣeb. 

 Ayen i icerken tasartut-a d tirgalin LX, i ilan anamek n tukksa  ajebbud taruẓi 

n kra seg kra. 

 

4) => Aẓar askiw R. 

 Deg tsartut-a ad naf deg-s sin n yinmawalen «bri (KFD), mri (DKR) ».               

               br          bri  

 R                       mr           mri                                               

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer yisufar n wučči, ad naf deg-s sin n yiẓuran : br, mr. 

 Inumak-nsen : 

 Bri : d tigawt n uferraq n tɣawsa yeqquren am uɛeqqa n yibiw s lǧahd s 

uḍɣaɣ. 

 Mri : d tigawt n aferraq nwayen zegzawen d tukksa n wakal ɣef 

tɣediwt s waman. 

 Ayen i icerken tasartut-a d targalt R, i ilan anamek n uferraq d tukksa n kra 

ɣef kra. 

 

5) => Aẓar askiw  ḌR. 

 Deg tsartut-a ad naf deg-s sin n yinmawalen «bḍer (D: 13), sḍer (DKR)».                

               bḍr         bḍer 

  ḌR                   sḍr         sḍer                                                

 Almend n wayen i tesra tutlayt, almend n usefrek d usiget n taɣulin, amdan 

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer tfellaḥt d yisekla, ad naf deg-s sin n yiẓuran : bḍr, sḍr  

 Inumak-nsen 

 Bḍer : D tigawt n uɣelluy n lfakya seg ttejra mi ara teww mliḥ.         

 Sḍer : D tigawt n uɣelluy n wafriwen seg ttejra mi deg lawan n 

umewwan. 

 Ayen i icerken tasartut-a d tirgalin ḌR, i ilan anamek n uɣelly n kra seg kra. 

6) => Aẓar askiw RZ. 

 Deg tsartut-a ad naf deg-s sin n yinmawalen «ɣrez (KFD), xrez (D: 908)».                        

               ɣrz          ɣrez 

     RZ                xrz          xrez                                               

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer tfellaḥt d yemɣan, ad naf deg-s yiwen n 

uẓar : ɣrz 

 Anamek-is 

 Ɣrez : d tigawt n cced d uḥras n yifurek n ttejra s umrar akken ur 

itteclax ara. 

 Taɣult tis snat teqqen ɣer tɣawsiwin d uxeddim n lexyaḍa, ad naf deg-s 

yiwen n uẓar : xrz  

 Anamek-is : 

 Xrez : d tigawt n lxyaḍa n sebbaḍ d tbardiwin s yisegni d lxiḍ deg 

unamek amenzu, syin yuɣal yettusexdam ɣas i lexyaḍa n yiceṭṭiḍen ma 

ur telhi ara. 

 Ayen i icerken tasartut-a d tirgalin RZ, i ilan anamek n turza d ucuddu 

ajemmuɛ n kra s kra. 

7) => Aẓar askiw RḌ 

 Deg tsartut-a llan deg-s kraḍ n yinmawalen « breḍ (D : 43), sreḍ (BGYT), 

xreḍ (DKR) ».    

               brḍ         breḍ   

 RḌ                    srḍ          sreḍ  

               xrḍ          xreḍ                        

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer waṭṭan n yimdanen d yiɣersiw, ad naf deg-s 

yiwen n uẓar : brḍ 

 Anamek-is : 

 Breḍ : D tigawt n usufeɣ n wayen yessefsi uɛebbuḍ, bla lebɣi s sebba n 

waṭan n tazzla n tɛebbuḍt.  

 Taɣult tis snat teqqen ɣer tɣawsiwin, ad naf deg-s yiwen n uẓar : srḍ 

 Anamek-is : 

 Sreḍ : d tigawt i d-iḍerrun mi ara tserreḥ tɣawsa yellan teḥres teṭṭef 

iman-is, maca s usemres tuɣal ur tettaṭaf ara iman-is ad tserreḥ. 

 Taɣult tis kraḍ teqqen ɣer umeslay, ad naf deg-s yiwen n uẓar: xrḍ 

 Anamek-is : 

 Xreḍ : yettusemras i lɛebd i iheddren deg ulac war iswi yessuffuɣ-d 

kan imeslayen war ma isuli leḥsab ma lhan neɣ ala. 

 Ayen i icerken tasartut-a d tirgalin RḌ, i ilan anamek n tuffɣa neɣ aserreḥ n 

kra mebla lebɣi. 

 

8) => Aẓar askiw LF. 

 Deg tsartut-a ad naf deg-s sin n yinmawalen « glef (BGYT), ɛlef (D. 985)».                

                glf          glef 

 LF                    ɛlf           ɛlef                                               

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer yimuddiren, ad naf deg-s sin n yiẓuran : glf, ɛlf. 

 Inumak-nsen : 

 Glef : d tigawt n wučči d useblaɛ n lmakla war tuffẓa yettusemras i 

yiɣersiwen yettemruruden um yizerman d yiḥaclafen, akken daɣen i 

yettusemras daɣen i umdan yettḥawalen učči yesseblaɛ kan war tuffẓa. 

 Ɛlef : d tigawt n wučči d useblaɛ n lmakla ɣur yiɣersiwen am wakraren 

d yezgaren. 

 Ayen i icerken tasartut-a d tirgalin LF, i ilan anamek n wučči d useblaɛ. 

 

9) => Aẓar askiw RWL. 

 Deg tsartut-a ad naf deg-s yiwen n unmawal « zerwel (BGYT)».                        

 RWL                 zrwl            zerwel                                              

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer yimuddiren, ad naf deg-s yiwen nuẓar : zrwl. 

 Anamek-is : 

 Zerwel : d tigawt n uɛwar n uḥerrek wallen seg umkan-nsent, ur ttilint 

ara ɛedlent anda yiwet ad twexxer ɣef tayeḍ. 

 Ayen i icerken tasartut-a d tirgalin RWL, i ilan anamek n rrwaḥ.  

 

Ⅰ. 2. Anerni n uẓar deg taggara 

 

1) => Aẓar askiw FR. 

 Deg tsartut-a ad naf deg-s tẓa n yinmawalen « frec (D: 219), fred (DKR), freḍ 

(D: 220), freg (D: 221), fren (D: 225), freq (D: 226), fres (D: 227), frez (D: 

230), freẓ (D: 230)».                  

                      frc          frec  

                frd          fred  

                frḍ          freḍ  

 FR                    frg          freg  

               frn          fren   

                frq         freq  

                frs          fres  

                frz          frez  

                frẓ          freẓ  

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer tfellaḥt, ad naf deg-s sin n yiẓuran : frc, frd. 

 Anamek-is: 

 frc : d tigawt i txeddem tbexsist mi ara teww mliḥ ad teldi ad tebḍu. 

 taɣult tis snat teqqen ɣer lmal, ad naf deg-s yiwen n uẓar : frd. 

 Anamek-is : 

 frd: d tigawt n ufran n yimɣan leqqiqen i isehlen i ufeẓẓi ɣur lmal 

ameẓayan i yebdan taksawt. 

 Taɣult tis kraḍ teqqen ɣer usizdeg, ad naf deg-s sin n yiẓuran : frḍ, frs. 

 Inumak-nsen : 

 frḍ : d tigawt usizdeg s uṣlaḥ d tukksa n lewsex seg tɣerɣert s imeṣlaḥ. 



Aḥric wis kraḍ                                                                           Tasleḍt  

 

50 
 

 frs : d tigawt n ubraz d usizdeg n tebḥirt s tukksa n wayen n diri deg-s s 

umgar neɣ lmeqleɛ. 

 Taɣult tis ukkuẓ teqqen ɣer tɣawsiwin d wayla, ad naf deg-s ukkuẓ n 

yiẓuran : frg, frn, frq, frẓ. 

 Inumak-nsen : 

 frg : d tigawt n uẓerreb n uḥizi n tɣawsiwin war amyakcem am lmelk 

neɣ akal s ucebbak neɣ s leswar.        

 frn : d tigawt n uxtiri d usmenyef n wayen lɛali ɣef wayen n diri. 

 frq : d tigawt n beṭṭu n kra n tɣawsa ɣef sin neɣ ugar  war asmenyef 

ama s ufus ama s wayen qeṭṭiɛen.  

 frẓ: d tigawt n usemgired d uḥeqqaq ger tɣawsiwin s wallen.        

 Taɣult tis semmus teqqen ɣer tmuɣliwin d ttexmam, ad naf deg-s yiwen n 

uẓar : frz. 

 Anamek-is : 

 frz : d tigawt n umeyyez ger tmuɣliwin deg wallaɣ n umdan.      

 Ayen i icerken tasartut-a d tirgalin FR, i ilan anamek n uxtiri, beṭṭu, aḥizi, 

asemgired, ameyyez, tukksa, tullya, aẓerreb.   

 

2) => Aẓar askiw SY 

 Deg tsartut-a ad naf deg-s semmus n yinmawalen « seyyeb (TC), seyyeḥ (D : 

800), seyyeq (D : 801), seyyer(BGYT), seyyex (DKR) ». 

               syb          seyyeb   

               syḥ          seyyeḥ   

 SY                     syq          seyyeq  

               syr           seyyer  

               syx          seyyex  

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer uweddar, ad naf deg-s yiwen n uẓar : syb 

 Anamek-is : 

 Seyyeb : d tigawt n userref d uḍeggar d uweddar n yedrimen bla 

leḥsab.  

 Taɣult tis snat teqqen ɣer timenṭert, ad naf deg-s yiwen n uẓar : syḥ 

 Anamek-is : 

 Seyyeḥ : d tigawt n rwaḥ d umenṭer seg umkan ɣer wayeḍ bla nnfaɛ am 

ubuhali. 

 Taɣult tis kraḍ teqqen ɣer yimazzalen, ad naf deg-s yiwen n uẓar : syq 

 Anamek-is : 

 Seyyeq: d tigawt n uselhu n ubezzaɛ n waman seg umkan ɣer wayeḍ. 

 Taɣult tis ukkuẓ  teqqen ɣer uḍebber, ad naf deg-s yiwen n uẓar : syr 

 Anamek-is : 

 Seyyer : d tigawt n uselḥu n terbaɛt n yemdanen neɣ taqeḍɛit n lmal d 

uḍebbar fell-asen. 

 Taɣult tis semmus teqqen ɣer usexser, ad naf deg-s yiwen n uẓar : syx 

 Anamek-is : 

 Seyyex : d tigawt n tikli n wakal neɣ iḍɣaɣen seg umkan ɣer wayeḍ d 

uxsar n ubrid neɣ adeg-nni ideg d-yeḍra waya. 

 Ayen i icerken tasartut-a d tirgalin SY, i ilan anamek n tikli, aḍebbar, uselḥu, 

usexser n kra. 

 

3) => Aẓar askiw GZ. 

 Deg tsartut-a ad naf deg-s kraḍ n yinmawalen «gzem (D: 282), gzen(TC), 

gzer (D: 283) ».                  

                gzm          gzem  

 GZ                     gzn           gzen    

                gzr           gzer                           

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult  tamezwarut teqqen ɣer tɣawsiwin, ad naf deg-s yiwen n uẓar: gzm. 

 Anamek-is : 

 Gzem: d tigawt n beṭṭu n kra n tɣawsa s leɛqel s wayen qeṭṭiɛen am 

lmus. 

 Taɣult tis snat teqqen ɣer tlufa, ad naf deg-s yiwen n uẓar : gzn. 

 Anamek-is : 

 Gzen : d tigawt n beṭṭu n tlufa d zhar sɣur igezzanen d wid yettkacafen. 

 Taɣult tis kraḍ teqqen ɣer wučči d yikusman, ad naf deg-s yiwen n uẓar: 

gzr. 

 Anamek-is : 

 Gzer : d tigawt n  ugezzum n beṭṭu n uksum s leɣṣeb s wallal n lmus 

neɣ ajenwi. 

 Ayen i icerken tasartut-a d tirgalin GZ, i ilan anamek n beṭṭu d ugezzum. 

 

4) => Aẓar askiw NC. 

 Deg tsartut-a ad naf deg-s ukkuẓ  n yinmawalen «ncef (BGYT), ncel (D : 

540), ncer (D : 540), ncew (D : 451) ».  

               ncf          ncef  

               ncl          ncel  

 NC                    ncr          ncer   

               ncw          ncew                         

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer tɣawsiwin, ad naf deg-s yiwen n uẓar : ncf. 

 Anamek-is: 

 Ncef : d tigawt n tukssa n lewsax d ilefḍan seg lqaɛa neɣ lḥiḍ s wallal n 

uceṭṭiḍ d waman 

 Taɣult tis snat teqqen ɣer yimuddiren, ad naf deg-s yiwen n uẓar : ncl. 

 Anamek-is: 

 Ncel : d tigawt n tukksa n uglim n umdan neɣ n uɣersiw mi ara yejreḥ 

neɣ mi ara yerɣ.  

 Taɣult tis kraḍ teqqen ɣer tfellaḥt d yimɣan, ad naf deg-s yiwen n uẓar : 

ncr. 

 Anamek-is: 

 Ncer : d tigawt n tukksa n tqecrin seg useklu neɣ seg usɣar s wallal n 

lmus neɣ  tamencart. 

 Taɣult tis ukkuẓ teqqen ɣer yefrax, ad naf deg-s yiwen n uẓar : ncw. 

 Anamek-is: 

 Ncew : d tigawt n tukksa n rric n yefrax s ufus ama s ufus neɣ iman-is 

kan.  

 Ayen i icerken tasartut-a d tirgalin NC, i ilan anamek n tukksa n kra seg kra. 

5) => Aẓar askiw Ḥ 

 Deg tsartut-a ad naf deg-s  n yinmawalen «ḥuk (D : 314), ḥul (D : 317) ».          

               ḥk           ḥuk  

 Ḥ                      ḥl            ḥul                                                

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer yimazzalen, ad naf deg-s sin n yiẓuran : ḥk, ḥl. 

 Inumak-nsen : 

 Ḥuk : d tigawt i yettwaxdamen deg tarda yiceṭṭiḍen s ufus s wallal n 

waman d ṣabun.  

 Ḥul : d tigawt n uḥarrek n kra deg waman s ufus akken ad tefsi. 

 Ayen i yezdin tasartut-a d targalt Ḥ, i ilan anamek n uḥarrek, tukksa kra ɣef 

kra 

 

6) => Aẓar askiw KR. 

 Deg tsartut-a ad naf deg-s krad n yinmawalen «kreb (DKR), kreḍ (D : 417), 

krez (D : 422) ».                         

                krb         kreb 

 KR                     krḍ         kreḍ    

               krz          krez                         

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer tfellaḥt iɣersiwen d tɣawsiwin, ad naf deg-s kraḍ n 

yiẓuran : krb, krḍ, krz. 

 Inumak-nsen : 

 Kreb : d tigawt n tukksa n teqcart n wakal s usɣar kra kra, neɣ tukksa n 

teqcart seg uglim n uɣarsiw, yettusemras daɣen i tɣawsiwin 

timadwanin am unadi d uqelleb deg tlufa.  

 Kreḍ : d tigawt n useqcar n kra am lxeḍra neɣ tiɣawsiwin am lluḥ s kra 

qeṭtiɛen. 

 Krez : d tigawt n tɣuzi n wakal ɣef tikelt s tyuga n yezgaren i tfellaḥt. 

 Ayen i icerken tasartut-a d tirgalin  KR, i ilan anamek n tukksa aqelleb, 

aseqcar d tɣuzi. 

 

7) => Aẓar askiw NQ. 

 Deg tsartut-a ad naf deg-s ukkuẓ n yinmawalen « nqeb (D: 571), nqec (D: 

572), nqej (KFD), nqer (D: 573) ».                         

               nqb         nqeb  

 NQ                    nqc           nqec  

               nqj           nqej  

               nqr          nqer 

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer wučči, ad naf deg-s sin n yiẓuran : nqb, nqj. 

 Inumak-nsen : 

 Nqeb : d tigawt n tyita n kra n ufrux  am uyaẓiḍ s uqamum-is deg kra 

akken ad yelqeḍ ayen ara yečč. 

 Nqej : d tigawt n tuddma n umdan lmakla seg uḍebsi s yiḍudan kra kra 

akken ad tt-yečč. 

 Taɣult tis snat teqqen ɣer tfellaḥt, ad naf deg-s yiwen n uẓar : nqc. 

 Anamek-is : 

 Nqec : d tigawt n tyita n wakal s kra n wallal yesɛan amenqar am 

tqabact.  

 Taɣult tis kraḍ teqqen ɣer wayen yellan d amatu, ad naf deg-s yiwen n 

uẓar : nqr. 

 Anamek-is : 

 Nqer : d tigawt n fellu n kra n tɣawsa  s kra n wallal yesɛan aqamum 

am uɣanim  akken yuɣal d tajewwaqt.  

 Ayen i icerken tasartut-a d tirgalin NQ, i ilan anamek n tyita, fellu, tuddma. 

 

8) => Aẓar askiw ḌG. 

 Deg tsartut-a ad naf deg-s sin n yinmawalen « ḍegger (D: 173), ḍeggeɛ (D: 

173) ».      

               ḍgr          ḍegger. 

 ḌG                    ḍgɛ          ḍeggeɛ.                                                   

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer tɣawsiwin, ad naf deg-s sin n yiẓuran : ḍgr, ḍgɛ. 

 Inumak-nsen : 

 Ḍegger: d tigawt n usruḥu  n kra n tɣawsa ur nettuḥwaǧ ara, s lebɣi ɣer 

rrif naɣ ɣer uḍumu. 

 Ḍeggeɛ: d tigawt n usruḥu n kra n tɣawsa bla lebɣi ɣas d ayen i 

nettuḥwaǧ. 

 Ayen i icerken tasartut-a d tirgalin ḌG, i ilan anamek n uswiɣi d uṭeyyec. 

 

9) => Aẓar askiw JƔ. 

 Deg tsartut-a ad naf deg-s kraḍ n yinmawalen « tijɣelt (TC), jɣem (D : 375), 

jɣer (DKR)».                      

                jɣl          tijɣelt   

   JƔ                   jɣm          jɣem   

                jɣr          jɣer                         

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult  yeqqnen ɣer yimazzalen, ad naf deg-s kraḍ n yiẓuran: jɣl, jɣm, jɣr. 

 Inumak-nsen : 

 Tijɣelt: d allal i s-id-jebbden kra n umazzal am waman ɣer yimi n 

umdan. 

 Jɣem: d tigawt n tissit n kra n umazzal am waman kra kra kan mačči 

ɣef tikkelt. 

 Jɣer : d tigawt n tissit n kra n umazzal am waman ɣef tikkelt s yiwen n 

nnefs. 

 Ayen i icerken tasartut-a d tirgalin JƔ, i ilan anamek n tigawt n tissit n kra n 

umazzal. 

10) => Aẓar askiw RC. 

 Deg tsartut-a ad naf deg-s sin n yinmawalen « rceq (D: 705), rcex (D: 705) ».                       

               rcq         rceq  

 RC                    rcx          rcex                                                

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer tɣawsiwin, ad naf deg-s sin n yiẓuran: rcq, rcx. 

 Inumak-nsen : 

 Rceq : d tigawt n tguri n kra deg kra s telqi d uɛekkez, am yedrimen 

deg teɛmamin n yiḍebbalen. 

 Rcex : d tigawt n tguri n kra deg kra s ufellan kan war aɛekkez, am 

usɣar naɣ kra i t-yecban deg tiṭ naɣ aksum n ḥed. 

 Ayen i icerken tasartut-a d tirgalin RC, i ilan anamek n tguri neɣ asentu n kra 

deg kra nayeḍ. 

11) => Aẓar askiw QR. 

 Deg tsartut-a ad naf deg-s ukkuẓ n yinmawalen « qrec (D : 675), qreḍ (D : 

676), qrem (D : 677), qres (D : 679) ». 

               qrc          qrec  

               qrḍ           qreḍ   

  QR                   qrm          qrem    

               qrs          qres                         

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer tɣawsiwin, ad naf deg-s kraḍ n yiẓuran: 

qrc, qrḍ, qrs. 

 Inumak-nsen : 

 Qrec : d tigawt n ugezzum n kra n tɣawsa kra kra kan s tuɣmas mačči s 

temqestin neɣ lmus.  

 Qreḍ : d tigawt n truẓi d tukksa n kra s lǧehd ama s lebɣi ama war 

lebɣi ama s ufus s kra n wallal qeṭṭiɛen. 

 Qres : d tigawt n beṭṭu d uferreq n ulekti, neɣ tiɣawsiwin yecban 

leqmac s lebɣi kra kra kan neɣ s leɣseb, ama s ufus neɣ s wallal n 

ugezzum.  

 Taɣult tis snat teqqen ɣer tfellaḥt d yimɣan d isekla, ad naf deg-s yiwen n 

uẓar : qrm. 

 Anamek-is : 

 Qrem : d tigawt n ugezzum n kra am ugeṭṭum s lebɣi s wallal am 

tgesrart kra kra alma yekkes-d. 

 Ayen i icerken tasartut-a d tirgalin QR, i ilan anamek n agezzum n kra n 

tɣawsa. 

 

12) => Aẓar askiw BR. 

 Deg tsartut-a ad naf deg-s sin n yinmawalen «brem (DKR), bren (D: 47)».                        

                brm         brem   

 BR                     brn          bren                                                 

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer wučči, ad naf deg-s yiwen n uẓar : brm. 

 Anamek-is : 

 Brem : d tigawt n udewwar  d leftil n seksu d amḥaṣ n seksu akken ad 

yettwakkes.  

 Taɣult tis snat teqqen ɣer tɣawsiwin akk, ad naf deg-s yiwen n uẓar : brn. 

 Anamek-is : 

 Bren : d tigawt n udewwar d tuzzya kra ɣef kra am umrar ɣef useklu. 

 Ayen i icerken tasartut-a d tirgalin BR, i ilan anamek n tigawt n udewwar d 

tuzzya. 

 

13) => Aẓar askiw LQ. 

 Deg tsartut-a ad naf deg-s sin n yinmawalen « lqeḍ (D: 461), lqef (D: 462)».            

               lqḍ          lqeḍ  

 LQ                     lqf          lqef                                                 

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer tɣawsiwin, ad naf deg-s sin n yiẓuran : lqḍ, lqf. 

 Inumak-nsen : 

 Lqeḍ : d tigawt n tuddma n kra yiwen yiwen s laɛqel am uzemmur. 

 Lqef : d tigawt n tuddma n kra ɣef tikklet s leɣseb s tufra war ma 

iwala-d ḥed. 

 Ayen i icerken tasartut-a d tirgalin LQ, i ilan anamek n tuddma, tukksa n kra 

seg kra. 

14) => Aẓar askiw XR. 

 Deg tsartut-a ad naf deg-s ukkuẓ  n yinmawalen  « xreb (D : 905), xref 

(DKR), xrem (D : 907), xreq (D : 907) ».                        

                xrb           xreb  

 XR                      xrf           xref  

                xrm         xrem   

                xrq          xreq   

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult tamezwarut teqqen ɣer tɣawsiwin, ad naf deg-s sin n yiẓuran : xrb, 

xrq. 

 Inumak-nsen : 

 Xreb : d tigawt n uttwiɣi n kra yellan iseggem. 

 Xreq : d tigawt n ubezzaq n kra am leqmac ama s ufus ama s lmus. 

 Taɣult tis snat teqqen ɣer waṭṭanen n umdan, ad naf deg-s yiwen n uẓar : 

xrf. 

 Anamek-is : 

 Xref : d tigawt n urway n lmux n umdan i yellan iṣeḥḥa s sebba n 

lehlak. 

 Taɣult tis kraḍ teqqen ɣer yimɣan, ad naf deg-s yiwen n uẓar : xrm. 

 Anamek-is : 

 Xrem : d tigawt n uxbac d uqcar n kra yellan yeqɛed am lluḥ s kra 

qeṭṭiɛen am umesmar. 

 Ayen i icerken tasartut-a d tirgalin XR, i ilan anamek n uttwiɣi d uxrab. 

 

15) => Aẓar askiw JR. 

 Deg tsartut-a ad naf deg-s kraḍ n yinmawalen « jred (DKR), jreḍ (D : 379), 

jreḥ (D : 380) ».                            

                jrd          jred 

 JR                     Jrḍ         jreḍ 

               Jrḥ          jreḥ                       

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer yimuddiren d tɣawsiwin, ad naf deg-s kraḍ n yiẓuran : 

 Inumak-nsen : 

 Jred : d tigawt n tira n yijerriden ɣef twerqet neɣ ɣef lḥiḍ  

 Jreḍ : d tigawt n tigin n ccwami icelliḥen s tɣawsa qeṭṭiɛen am lmus,  

 Jreḥ : d tigawt n uxbac d ujrad n uglim n umdan neɣ n uɣersiw s kra 

qeṭṭiɛen am lmus alma fɣen-d idammen seg-s. 

 Ayen i icerken tasartut-a d tirgalin JR, i ilan anamek n uselḥu n kra ɣef kra s 

tiǧǧin n later. 

16) => Aẓar askiw D. 

 Deg tsartut-a ad naf deg-s kraḍ n yinmawalen « dded (TC), ddes (DKR), ddez 

(D : 167) ».                            

               dd          dded 

 D                       ds           ddes 

               dz           ddez                       

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer tɣawsiwin, ad naf deg-s kraḍ n yiẓuran : dd, ds, dz. 

 Inumak-nsen : 

 Dded: d tigawt n tiyita d umḥaq n kra n tgella yeqquren am yirden s 

wallal n weḍɣaɣ ɣef wayeḍ, akken ad neɣden ad ten-ner am takka.  

 Ddes: d tigawt n usrusi d tussda n tɣawsiwin ta ɣef ta daxel n kra am 

ucekkar tigawt tettili-d seg usawen d akessar akken i yezmer ad d-yili 

seg yidis ar wayeḍ. 

 Ddez: d tigawt n tyita n kra n tɣawsa s lǧehd s usemres n wallal n 

uɛekkaz neɣ s wezduz akken ad d-nezwi ayen yellan deg-s neɣ akken 

ad d-nekkes aman yellan deg-s, tanila n tigawt tettili-d seg usawen ɣer 

ukessar. 

 Ayen i icerken tasartut-a d targalt D, i ilan anamek n aselḥu, tyita, tussda, 

areffud n kra d usrusi-ynes ɣef lqaɛa neɣ ɣef kra n tɣawsa-nniḍen. 

Ⅰ. 3. Anerni n uẓar deg tlemmast 

 

1) => Aẓar askiw RM. 

 Deg tsartut-a ad naf deg-s sin n yinmawalen « rcem (D : 705), rqem (D : 

732) ».          

                rcm          rcem   

 RM                   rqm          rqem                                                  

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer usuneɣ, ad naf deg-s sin n yiẓuran : rcm, rqm. 

 Inumak-nsen     

 Rcem : d tigawt n usuneɣ mačči s yiniten,maca s wayen qeṭṭiɛen mliḥ s 

tsegnit neɣ s usennan . 

 Rqem : d tigawt n n usuneɣ n tigin n yiniten ɣef leḥyuḍ s yizamulen 

neɣ ɣef lfeṭṭa. 

 Ayen i icerken tasartut-a d tirgalin RM, i ilan anamek n usuneɣ s kra ɣef kra. 

2) => Aẓar askiw D. 

 Deg tsartut-a ad naf deg-s kraḍ n yinmawalen « dded (TC), ddes (DKR), ddez 

(D : 167) ». Syin akkin tennerna tefka-d axalaf wis sin d ideg ara naf 

anmawal « dderz (D : 159) » i yennarnan ula d netta ɣer uxalaf wis kraḍ anda 

ara naf anmawal « dderbez (BGYT) ».                            

               dd         dded 

 D                       ds         ddes 

                dz        ddez          drz         dderz             drbz          dderbez 

         Axalaf amezwaru           Axalaf wis sin             Axalaf wis kraḍ 

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer yimuddiren d tɣawsiwin, ad naf deg-s sin n yiẓuran : 

drz, drbz. 

 Inumak-nsen : 

 Dderz : d tigawt n tyita n yillabaḍen n yiqejjaren ɣer lqaɛa s lǧehd. 

 Dderbez : d tigawt n tyita s lǧehd kra n tɣawsa s ufus am ubendayer. 

 Ayen i icerken tasartut-a d targalt D, i ilan anamek n aselḥu, tyita, tussda, 

areffud n kra d usrusi-ynes ɣef lqaɛa neɣ ɣef kra n tɣawsa-nniḍen, anda aẓar 

askiw D yefka-d iẓuran ifeggaganen addayen, syin akkin yiwen seg ineggura-

ya s tama-s yefka-d aẓar afeggagan-nniḍen, syin akkin yerna yennerna 

uneggaru yefka-d aẓar afeggagan-nniḍen. 

3) => Aẓar askiw RS.   

 Deg tsartut-a ad naf semmus n yinmawalen « dres (D : 157), ḍres (DKR), 

gres (D : 272), ḥres (D : 339), kres (D : 420) ». Syin akkin tennerna tefka-d 

axalaf wis sin d ideg ara naf tasarut-a i ilan kraḍ n yinmawalen « gerbes 

(DKR), kdes (BGYT), kmes (D : 407) ». 

               drs         dres 

               ḍrs          ḍres 

 RS                      grs           gres                s tmerna            grbs             gerbes 

               ḥrs          ḥres                                          Axalaf wis win 

               krs          kres                    s ubeddel          kds            kdes  

    Axlaf amezwaru adday               s ubeddel          kms           kmes 

                                                                             Axalaf wis sin 

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut n 

uxalaf wis sin ad naf : 

 Taɣult tamezwarut teqqen ɣer yimuddiren ayen yerzan igelman d 

iɣerrusen, ad naf deg-syiwen n uẓar : grbs. 

 Anamek-is : 

 Gerbes: d tigawt n taɣart d unejmaɛ n uglim neɣ n uksum.  

 Taɣult tis snat teqqen ɣer tɣawsiwin, ad naf deg-s sin n yiẓuran: kds, kms. 

 Inumak-nsen : 

 Kdes: d tigawt n usdikkel asembabbi ajemmuɛ n tɣawsiwin d agraw ta 

ɣef ta war asdikkel n yixfawen. 

 Kmes: d tigawt n ukras n acuddu n sin n yixfawen neɣ ugar s umata 

lexyuḍ izuraz imurar. 

 Ayen i icerken snat n tsartutin-a tirgalin RS, i ilan anamek n 

usemlaqi,asemyiger, ajemmuɛ, akras, tuqqna, tikti n tamezwarut n uẓar-a 

teddawar ɣef usemyiger n tɣawsiwin i bɣunt ilint ɣer yiwet n tama neɣ deg 

yiwen lqaleb, anda ad naf aẓar askiw RS yefka-d iẓuran ifeggaganen 

addayen, syin akkin ineggura-ya s tama-nsen fkan-d iẓuran ifeggaganen-

nniḍen. 

4) => Aẓar askiw KR.  

 Deg tsartut-a ad naf deg-s kraḍ n yinmawalen «kreb (DKR), kreḍ (D : 417), 

krez (D : 422) » ». Syin akkin tennerna tefka-d axalaf wis sin d ideg ara naf 

yiwen n unamawal « kmez (D. 408) ».                       

               krb          kreb 

 KR                    krḍ         kreḍ    

               krz         krez                   s ubeddel           kmz           kmez 

          Axalaf amezwaru                                        Axalaf wis sin 

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer yimuddiren, ad naf deg-s yiwen n uẓar : krs. 

 Anamek-is : 

 Kmez : d tigawt n uxbac n uglim s waccaren tukksa n teglimt ni 

yemmuten akken, neɣ i yellan deg-s. 

 Ayen i icerken snat n tasartutin-a d tirgalin  KR, i ilan anamek n tukksa 

aqelleb, aseqcar d tɣuzi, anda aẓar askiw KR yefka-d iẓuran ifeggaganen 

addayen, syin akkin yiwen seg ineggura-ya s tama-s yefka-d aẓar afeggagan-

nniḍen. 

 

5) => Aẓar askiw XT. 

 Deg tsartut-a ad naf deg-s sin n yinmawalen « xmet (DKR), xbet (D : 888) ».           

               xbt         xbet  

 XT                    xmt         xmet   

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer tixxubta, ad naf deg-s sin n yiẓuran : xbt, xmt. 

 Inumak-nsen :  

 Xbet : d tigawt n tufra n kra d tsusmi ɣef kra deg tɣawsiwin takmamin. 

 Xmet : d tigawt n ubrak deg wussu akmumes war iḍes d tamadwant. 

 Ayen i icerken tasartut-a d tirgalin XT, i ilan anamek n ukmumes, annejmaɛ 

umda, ɣef yiman-is. 

 

6) => Aẓar askiw ZGL. 

 Deg tsartut-a ad naf deg-s yiwen n unmawal « zengel (DKR)».                                 

   ZGL                   zngl          zengel  

 Almend n wayen i tesra tutlayt, almend n usefrek d usiget n taɣulin, amdan 

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer yimuddiren, ad naf deg-s sin n yiẓuran : zngl. 

 Anamek-is : 

 Zenegl : d tigawt n uɛwar n uḥerrek wallen seg umkan-nsent, ur ttilint 

ara ɛedlent yiwet twexxer ɣef tayeḍ. 

 Ayen i icerken tasartut-a d tirgalin ZGL, i ilan anamek n tɣawsa mi ur tettili 

ara deg umkan-is.  

 

7) => Aẓar askiw QƐ. 

 Deg tsartut-a ad naf deg-s sin n yinmawalen « qḍeɛ (D : 652), qleɛ (D: 

664) ».                      

               qḍɛ         qḍeɛ  

 QƐ                     qlɛ          qleɛ                                                

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer tfellaḥt d tɣawsiwin, ad naf deg-s sin n yiẓuran: qḍɛ, 

qlɛ. 

 Inumak-nsen : 

 Qḍeɛ : d tigawt n tukksa n kra seg kra neɣ i kra dacu mačči i lebda, am 

tukksa n layas i ḥed. 

 Qleɛ : d tigawt n tukksa d ugezzum n kra i lebda seg uẓar am yimɣan 

ama s ufus ama s wallal n tfellaḥt. 

 Ayen i icerken tasartut-a d tirgalin QƐ, i ilan anamek n tukksa, agezzum n 

kra. 

8) => Aẓar askiw NR. 

 Deg tsartut-a ad naf deg-s sin n yinmawalen « nser (D: 577), nxer (TC) ».       

               nsr         nser  

 NR               nxr         nxer                                                

 Almend n wayen i tesra tutlayt, almend n usefrek d usiget n taɣulin, amdan  

yufa-d ilaq ad yesnulfu awalen d imaynuten, ma nemmeslay-d ɣef tsartut-a 

ad naf : 

 Taɣult yeqqnen ɣer yimazzalen, ad naf deg-s sin n yiẓuran : nsr, nxr. 

 Inumak-nsen : 

 Nser : d tigawt n uṣubbu d usufaɣ n lewsax n wanzaren s uzemres n 

wallal tazmert tettili-d s ufella ɣer ukessar, yettusemras i yemdanen. 

 Nxer : d tigawt n aṣubbu n rrwaḥ n waman deg lbir tjebbed-iten lqaɛa, 

tazmert tellili-d s wadda tettawi-d ɣer d akessar. 

 Ayen i icerken tasartut-a d tirgalin NR, i ilan anamek n uṣṣubu, asufeɣ, rrwaḥ 

n kra. 

Taggrayt Tamatut  

 

Tazrawt-a tekcem deg taɣult n tesnilest n tmaziɣt, deg wayen yerzan 

tagmuẓar n umawal amaziɣ d tuddsa n yiẓuran-is, tla asentel « anerni n uẓar deg 

tmaziɣt (taqbaylit) ». 

Ammud i nessexdem deg tezrawt-a d 94 n tayunin n umawal n tantala 

taqbaylit, i nefreq ɣef 33 d tasartut. Seld mi nga tasleḍt n talɣa d unamek i 

wawalen-a, nessaweḍ ɣer waya : 

Deg tazwara nufa-d, d tidet turart s tergalin n uẓar, tezmer ad tili d akala n 

usileɣ n yiẓuran imaynuten, i aɣ-d-yettaken tayunin n umawal d timaynutin. 

Akken daɣen i nesselḥeq nerra-d ɣef sin n yistiqsiyen igejdanen iɣef tebna 

tezrawt-a deg tazwara-s : amek akked ayen i d-yettili unerni n uẓar ? 

Nufa-d, aẓar yettnerni s kraḍ n tarrayin ; anda ilmend n talɣa nafu-d : 

 Anerni deg tazwara, deg-s 9 n tsartutin i d-yefkan 24 n tayunin. 

 Anerni deg taggara, deg-s  16 n tsartutin i d-yefkan 55 n tayunin. 

 Anerni deg tlemmast, deg-s 8 n tsartutin i d-yefkan 15 n tayunin. 

Seg tama n unerni n unamek, nwala-t yettruḥu seg unamek amatu ɣer 

unamek neɣ inumak uzzigen, imi nufa-d azal n 25 n taɣulin tuzzigin iɣef bḍant 

tayunin umi nga tasleḍt tasamek, deg waya nufa-d aṭas n tayunin i ikecmen deg 

taɣult n tfellaḥt (frec, kreb, krez, nqec, qleɛ, qrem…) imi amdan amaziɣ aqbayli 

yessemras s waṭas tafellaḥt d wakal. 

Yella wanda yessaweḍ uẓar yefka-d kraḍ n yixulaf, s unamek-nniḍen : aẓar 

askiw => aẓar afeggagan amezwaru adday => aẓar afeggagan win sin => aẓar 

afeggagan wis kraḍ.   

Nessaweḍ negza-d dakken aẓar yettnerni ilmend n kra n tmental : ilmendad 

n wayen yettuḥwaǧ umdan ama deg tudert-is n yal ass ama deg tussniwin i 

yellan ass-a deg umaḍal, s umata i usemgired gar : umdan d uɣersiw (ncel, 

ncew),taɣult d tayeḍ (ɣrez, xrez), allalen i yettusemrasen i tigawin (gres, kres). 

Deg tama-nniḍen, nwekked-d dakken aẓar ila talɣa taskiwt, deg-s i d-

ttnernayent talɣiwin tifeggaganin, anda d-nufa igmaḍ n tmerniwt n kra n tergalt 

ɣer uẓar askiw, akken yewweḍ d aẓar afeggagan akka : 

 Tirgalin yernan deg tazwara kan : ɣ. 

 Tirgalin yernan deg taggara kan : f, w, ẓ. 

 Tirgalin i yernan deg tazwara d taggara : g, ḥ, j, k, z, ɛ. 

 Tirgalin yernan deg taggara d tlemmast : l, n. 

 Tirgalin i yernan deg kraḍ n yikalayen tazwara, taggara d tlemmast : b, c, 

d, ḍ, m q, r, s, x. 

 Tirgalin ur nufi ara deg yigmaḍ n unerni : ǧ, h, ṛ, ṣ, t, ṭ, y. 

Seg waya negza-d dakken d anerni n taggara i yugten ɣef unerni n tazwara 

d unerni n tlemmast, ama deg umḍan n tayunin yennernan, ama deg umḍan n 

tergalin i yernan ɣer uẓar askiw. 

Tasleḍt-a tasnalɣamkant n tayunin yellan deg wammud-nneɣ, tessaweḍ-aɣ 

negza dakken aẓar deg tmaziɣt ur yelli d aferdis ukrif, maca yettnerni, daɣen 

amek i tezmer yiwet n tayunt neɣ yiwet n talɣa n uẓar ad tessiweḍ ɣer ugraw n 

tayunin timaynutin i yezdin talɣa d unamek n talɣa tamezwarut n uẓar, negza-d 

dakken azal n uneggaru-ya mačči kan d adda asnalɣan i yettawin anamek n 

wawal ; maca d yiwen n ukala n usnulfu n umawal amaynut deg tutlayt n 

tmaziɣt, tazmert-a n usnerni deg uẓar tettwekkid-d tamlilt-is tagejdant, mačči 

anagar deg usnerni d usnulfu n yinumak, maca ula deg usenrni imezgi n tutlayt 

almend n wayen yesra umdan amaziɣ  

Tazrawt-nneɣ tesken-d sin n wazalen n uẓar deg tmaziɣt : d amasay n 

unamek, daɣen d amsedday n usnulfu n yimawalen, seg waya ad negzu dakken 

tutlayt tamaziɣt tebɛed akken ad tili d tusbikt, imi ɣur-s anagraw asnalɣan 

yezmer ad d-yeslal tayunin d timaynutin seg talɣiwin yellan yakan. 

Ɣer taggara, yewwi-d ad nesmekti dakken tazrewt-a d tasleḍt n yiwen 

wammud i d-yellan ɣef tantala taqbaylit kan, ur nezgir ara ɣer tantaliwin-nniḍen 

n tmaziɣt. Almend n yigmaḍ iɣer nessaweḍ, nezmer ad as-nekkemmel ɣer zdat 

deg tezrawt n duktura, anda ara d-yili usewseɛ n wannar n unadi ɣer tantaliwin-

nniḍen n tmaziɣt, akken ad nwali amek i yessawaḍ uẓar ad yennerni deg tutlayt 

n tmaziɣt. 

Amawal  

 

Tamaziɣt Tafransist  

Aḥaclaf  Crocodile  

Amasay  Porteur  

Ameɣray Correspondant  

Amsedday  Moteur  

Asemlal  Complexe  

Isumak  Sèmes  

Izdinmaken  Sémèmes  

Imettguccel  Déterminé  

Imsefruyen  Distinctifs  

Iskiren  Facteurs  

Ittewlen  Traits  

Ulnamek  Signification  

Uslig  Privé  

Tahrayt  Désinence  

Timeɣradin  Universels  

Tisebganin  Caractéristiques  

Yettemruruden seg amrarad Reptile  

Ammud  
 

Bḍer  Ḥres Qḍeɛ 

Breḍ Ḥuk Qerrec 

Brem Ḥul Qleɛ 

Bren Jlex Qrec 

Bri  Jɣem Qreḍ 

Clex Jɣer Qrem 

Dded  Jred Qres 

Dderz Jreḍ Rcem 

Dderbez Jreḥ Rceq 

Ddes Kdes Rcex 

Ddez    Kerrec Rqem  

Dres Kmes  Sḍer 

Ḍegger Kmez Seyyeb 

Ḍeggeɛ Kreb Seyyeḥ 

Ḍres Kreḍ Seyyeq 

Frec Kres Seyyer 

Fred Krez Seyyex 

Freḍ Lqeḍ Slex 

Freg Lqef Sreḍ 

Fren Mri  Tijɣelt  

Freq Ncef  Xbet 

Fres Ncel Xmet 

Frez Ncer Xreb 

Freẓ Ncew Xreḍ 

Gerbes Nqeb Xref 

Gerrec Nqec Xrem 

Glef Nqej Xreq 

Gres Nqer Xrez 

Gzem Nser Zengel  

Gzen Nxer Zerwel 

Gzer Ɣrez Ɛlef 

Ḥerrec 

Ammud i d-yettwaksen seg usegzawal n dallet 

 Bḍer  (D: 13) 

        

 Breḍ (D : 43). 

 

 Bren (D: 47) 

 

 Clex (D : 93) 

 Dderz (D : 159)  

 

 Ddez (D : 167) 

 

 Dres (D : 157). 

 Ḍegger (D: 173).    

 

 Ḍeggeɛ (D: 173). 

 

 Frec (D: 219).  

 Freḍ (D: 220). 

 

 Freg (D: 221). 

 

 Fren (D: 225). 

 

 Freq (D: 226). 

 Fres (D: 227). 

 

 Frez (D: 230). 

 

 Freẓ (D: 230). 

 Gerrec (D : 272)  

 

 Gres (D : 272)  

 

 Gzem (D: 282). 

 

 Gzer (D: 283). 

 Ḥres (D : 339)  

 

 Ḥuk (D : 314). 

 

 Ḥul (D : 317). 

 

 jɣem (D : 375). 

 Jreḍ (D : 379). 

 

 Jreḥ (D : 380). 

 

 Kerrec  (D : 416) 

 

 Kmes (D : 407). 

 Kmez (D. 408). 

 

 Kreḍ (D : 417). 

 

 Kres  (D : 420).  

 

 Krez (D : 422). 

 Lqeḍ (D: 461)  

 

 Lqef (D: 462) 

 

 Ncel (D : 540).  

 Ncer (D : 540). 

 

 Ncew (D : 451). 

 

 Nqeb (D: 571)  

 

 Nqec (D: 572) 

 

 Nqer (D: 573). 

 

 Nser (D: 577). 

 Qḍeɛ (D : 652). 

 

 Qerrec (D : 675). 

 Qleɛ (D: 664). 

 

 Qrec (D : 675). 

 

 Qreḍ (D : 676). 

 Qrem (D : 677).   

 

 Qres (D : 679). 

 

 Rcem (D : 705). 

 Rceq (D : 705).   

 

 Rcex (D : 705). 

 

 Rqem (D : 732). 

 

 Seyyeḥ (D : 800). 

 Seyyeq (D : 801). 

 

 Slex (D : 775) 

 

 Xbet (D : 888). 

 

 Xreb (D : 905).  

 Xrem (D : 907). 

 

 Xreq (D : 907) 

 

 Xrez (D: 908) 

 

 Ɛlef (D : 985)  

Tijenṭaḍ 

I. Asiḍnawal  

 

 

 Afmidi n unerni n uẓar deg kraḍ n tarrayin. 

 

 

 

 

 

 

  

25,53%

58,51%

16,96%

Asiḍnawal

Anerni n tazwara

Aneni n taggara

Anerni n tlemmast

II. Tikarḍiwin  

 
 Takarḍa n waɣir n Bgayet  

 

 Takarḍa n waɣir n Tizi Wezzu

        1 /500 000 

                 Gf 

     Ml                  SMR 

                NẒL 

                 Gf 

     Ml                  SMR 

                NẒL 

 

     1 /500 000 



 

Agzul 

Amahil-a yekcem deg tezrawin yerzan tasnilest n tmaziɣt (taqbaylit), deg 

wayen yerzan tagmuẓar n tmaziɣt. Azwel-is anerni n uẓar deg tmaziɣt 

(taqbaylit), iswi-s tigzi n tarrayin n unerni n uẓar, d tmental i t-yettaǧǧan ad 

yennerni akken ad d-yessufeɣ tayunin timaynutin n umawal. Deg-s tella-d 

tesleḍt tasnalɣamkant n 94 n tayunin timawalanin n tantala taqbaylit, i nebḍa d 

tisartutin yezdin deg uẓar askiw d unamek amatu, nessaweḍ negza-d tarrayin n 

unerni n uẓar d tmental-is daɣen tamlilt n uẓar deg usileɣ d usnulfu n umawal. 

Awalen tisura: Aẓar askiw, aẓar afeggagan, anamek amatu, anamek uzzig, 

anmawal, asileɣ n umawal. 

